
Manasollasa

மாநஸோல்லாஸ

1

॥ ஶ்ரீத³க்ஷிணாமூர்திஸ்தோத்ரம் ॥
விஶ்வம் த³ர்பணத்³ரு’ஶ்யமாநநக³ரீதுல்யம் நிஜாந்தர்க³தம்
பஶ்யந்நாத்மநி மாயயா ப³ஹிரிவோத்³பூ⁴தம் யதா² நித்³ரயா ।
ய:ஸாக்ஷாத்குருதே ப்ரபோ³த⁴ஸமயே ஸ்வாத்மாநமேவாத்³வயம்
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 1॥
பீ³ஜஸ்யாந்தரிவாங்குரோ ஜக³தி³த³ம் ப்ராங்நிர்விகல்பம் புந:
மாயாகல்பிததே³ஶகாலகலநாவைசித்ர்யசித்ரீக்ரு’தம் ।
மாயாவீவ விஜ்ரு’ம்ப⁴யத்யபி மஹாயோகீ³வ ய:ஸ்வேச்ச²யா
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 2॥
யஸ்யைவ ஸ்பு²ரணம் ஸதா³த்மகமஸத்கல்பார்த²க³ம் பா⁴ஸதே
ஸாக்ஷாத்தத்த்வமஸீதி வேத³வசஸா யோ போ³த⁴யத்யாஶ்ரிதாந் ।
யத்ஸாக்ஷாத்கரணாத்³ப⁴வேந்நபுநராவ்ரு’த்திர்ப⁴வாம்போ⁴நிதௌ⁴
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 3॥
நாநாச்சி²த்³ரக⁴டோத³ரஸ்தி²தமஹாதீ³பப்ரபா⁴பா⁴ஸ்வரம்
ஜ்ஞாநம் யஸ்ய து சக்ஷுராதி³கரணத்³வாரா ப³ஹி:ஸ்பந்த³தே ।
ஜாநாமீதி தமேவ பா⁴ந்தமநுபா⁴த்யேதத்ஸமஸ்தம் ஜக³த்
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 4॥
தே³ஹம் ப்ராணமபீந்த்³ரியாண்யபி சலாம் பு³த்³தி⁴ம் ச ஶூந்யம் விது:³

ஸ்த்ரீபா³லாந்த⁴ஜடோ³பமாஸ்த்வஹமிதி ப்⁴ராந்தா ப்⁴ரு’ஶம் வாதி³ந: ।
மாயாஶக்திவிலாஸகல்பிதமஹாவ்யாமோஹஸம்ஹாரிணே
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 5॥
ராஹுக்³ரஸ்ததி³வாகரேந்து³ஸத்³ரு’ஶோ மாயாஸமாச்சா²த³நாத்
ஸந்மாத்ர: கரணோபஸம்ஹரணதோ யோऽபூ⁴த்ஸுஷுப்த: புமாந் ।

ப்ராக³ஸ்வாப்ஸமிதி ப்ரபோ³த⁴ஸமயே ய: ப்ரத்யபி⁴ஜ்ஞாயதே
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 6॥
பா³ல்யாதி³ஷ்வபி ஜாக்³ரதா³தி³ஷு ததா²ஸர்வாஸ்வவஸ்தா²ஸ்வபி
வ்யாவ்ரு’த்தாஸ்வநுவர்தமாநமஹமித்யந்த:ஸ்பு²ரந்தம் ஸதா³ ।
ஸ்வாத்மாநம் ப்ரகடீகரோதி ப⁴ஜதாம் யோ முத்³ரயா ப⁴த்³ரயா
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 7॥
விஶ்வம் பஶ்யதி கார்யகாரணதயா ஸ்வஸ்வாமிஸம்ப³ந்த⁴த:
ஶிஷ்யாசார்யதயா ததை²வ பித்ரு’புத்ராத்³யாத்மநா பே⁴த³த: ।
ஸ்வப்நே ஜாக்³ரதி வா ஏஷ புருஷோ மாயாபரிப்⁴ராமித:
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 8॥
பூ⁴ரம்பா⁴ம்ஸ்யநலோऽநிலோऽம்ப³ரமஹர்நாதோ²ஹிமாம்ஶு: புமாந்
இத்யாபா⁴தி சராசராத்மகமித³ம் யஸ்யைவ மூர்த்யஷ்டகம் ।
நாந்யத்கிஞ்சந வித்³யதே விம்ரு’ஶதாம் யஸ்மாத்பரஸ்மாத்³விபோ: ⁴
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 9॥
ஸர்வாத்மத்வமிதி ஸ்பு²டீக்ரு’தமித³ம் யஸ்மாத³முஷ்மிம்ஸ்தவே
தேநாஸ்ய ஶ்ரவணாத்தத³ர்த²மநநாத்³த்⁴யாநாச்ச ஸங்கீர்தநாத் ।
ஸர்வாத்மத்வமஹாவிபூ⁴திஸஹிதம் ஸ்யாதீ³ஶ்வரத்வம் ஸ்வத:
ஸித்³த்⁴யேத்தத்புநரஷ்டதா⁴ பரிணதம் சைஶ்வர்யமவ்யாஹதம் ॥ 10॥
॥ மாநஸோல்லாஸ ॥
விஶ்வம் த³ர்பணத்³ரு’ஶ்யமாநநக³ரீதுல்யம் நிஜாந்தர்க³தம்
பஶ்யந்நாத்மநி மாயயா ப³ஹிரிவோத்³பூ⁴தம் யதா² நித்³ரயா ।
ய:ஸாக்ஷாத்குருதே ப்ரபோ³த⁴ஸமயே ஸ்வாத்மாநமேவாத்³வயம்
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 1॥

மங்க³ளம் தி³ஶது மே விநாயகோ
மங்க³ளம் தி³ஶது மே ஸரஸ்வதீ ।
மங்க³ளம் தி³ஶது மே மஹேஶ்வரோ
மங்க³ளம் தி³ஶது மே ஸதா³ஶிவ: ॥ 1॥

ஆத்மலாபா⁴த்பரோ லாபோ⁴ நாஸ்தீதி முநயோ விது:³ ।
தல்லாபா⁴ர்த²ம் கவி:ஸ்தௌதி ஸ்வாத்மாநம் பரமேஶ்வரம் ॥ 2॥
ஸ்வேச்ச²யா ஸ்ரு’ஷ்டமாவிஶ்ய விஶ்வம் யோ மநஸி ஸ்தி²த: ।
ஸ்தோத்ரேண ஸ்தூயதேऽநேந ஸ ஏவ பரமேஶ்வர: ॥ 3॥
அஸ்தி ப்ரகாஶத இதி வ்யவஹார: ப்ரவர்ததே ।
தச்சாஸ்தித்வம் ப்ரகாஶத்வம் கஸ்மிந்நர்தே² ப்ரதிஷ்டி²தம் ॥ 4॥
கிம் தேஷு தேஷு வாऽர்தே²ஷு கிம் வா ஸர்வாத்மநீஶ்வரே ।
ஈஶ்வரத்வம் ச ஜீவத்வம் ஸர்வாத்மத்வம் ச கீத்³ரு’ஶம் ॥ 5॥
ஜாநீயாத்கத²ம் ஜீவ: கிம் தஜ்ஜ்ஞாநஸ்ய ஸாத⁴நம் ।
ஜ்ஞாநாத்தஸ்ய ப²லம் கிம் ஸ்யாதே³கத்வம் ச கத²ம் ப⁴வேத் ॥ 6॥
ஸர்வஜ்ஞ:ஸர்வகர்தா ச கத²மாத்மா ப⁴விஷ்யதி ।
ஶிஷ்யம் ப்ரதீத்த²ம் ப்ரு’ச்ச²ந்தம் வக்துமாரப⁴தே கு³ரு: ॥ 7॥
அந்தரஸ்மிந்நிமே லோகா அந்தர்விஶ்வமித³ம் ஜக³த் ।
ப³ஹிர்வந்மாயயாऽऽபா⁴தி த³ர்பணே ஸ்வஶரீரவத் ॥ 8॥
ஸ்வப்நே ஸ்வாந்தர்க³தம் விஶ்வம் யதா² ப்ரு’த²கி³வேக்ஷ்யதே ।
ததை²வ ஜாக்³ரத்காலேऽபி ப்ரபஞ்சோऽயம் விவிச்யதாம் ॥ 9॥
ஸ்வப்நே ஸ்வஸத்தைவார்தா²நாம் ஸத்தா நாந்யேதி நிஶ்சிதா ।
கோ ஜாக்³ரதி விஶேஷோऽஸ்தி ஜடா³நாமாஶு நாஶிநாம் ॥ 10॥
ஸ்வப்நே ப்ரகாஶோ பா⁴வாநாம் ஸ்வப்ரகாஶாந்ந ஹீதர: ।
ஜாக்³ரத்யபி ததை²வேதி நிஶ்சிந்வந்தி விபஶ்சித: ॥ 11॥
நித்³ரயா த³ர்ஶிதாநர்தா²ந்ந பஶ்யதி யதோ²த்தி²த: ।
ஸம்யக்³ஜ்ஞாநோத³யாதூ³ர்த்⁴வம் ததா² விஶ்வம் ந பஶ்யதி ॥ 12॥
அநாதி³மாயயா ஸுப்தோ யதா³ ஜீவ: ப்ரபு³த்⁴யதே ।
அஜந்மநித்³ரமஸ்வப்நமத்³வைதம் பு³த்⁴யதே ததா³ ॥ 13॥
ஶ்ருத்யாऽऽசார்யப்ரஸாதே³ந யோகா³ப்⁴யாஸவஶேந ச ।
ஈஶ்வராநுக்³ரஹேணாபி ஸ்வாத்மபோ³தோ⁴ யதா³ ப⁴வேத் ॥ 14॥
பு⁴க்தம் யதா²ऽந்நம் குக்ஷிஸ்த²ம் ஸ்வாத்மத்வேநைவ பஶ்யதி ।
பூர்ணாஹந்தாகப³ளிதம் விஶ்வம் யோகீ³ஶ்வரஸ்ததா² ॥ 15॥

யதா²ஸ்வப்நே ந்ரு’போ பூ⁴த்வா பு⁴க்த்வா போ⁴கா³ந்யதே²ப்ஸிதாந் ।
சதுரங்க³ப³லோபேத: ஶத்ரும் ஜித்வா ரணாங்க³ணே ॥ 16॥
பராத்பராஜிதோ பூ⁴த்வா வநம் ப்ராப்ய தபஶ்சரந் ।
முஹூர்தமாத்ரமாத்மாநம் மந்யதே கல்பஜீவிநம் ॥ 17॥
ததை²வ ஜாக்³ரத்காலேऽபி மநோராஜ்யம் கரோத்யஸௌ ।
காலநத்³யோக⁴யோகே³ந க்ஷீணமாயுர்ந பஶ்யதி ॥ 18॥
மேக⁴ச்ச²ந்நோம்ऽஶுமாலீவ மாயயா மோஹிதோऽதி⁴கம் ।
கிஞ்சித்கர்தா ச கிஞ்சிஜ்ஜ்ஞோ லக்ஷ்யதே பரமேஶ்வர: ॥ 19॥
யத்³யத்கரோதி ஜாநாதி தஸ்மிந்தஸ்மிந்பரேஶ்வர: ।
ராஜா வித்³வாந் ஸ்வஸாமர்த்²யாதீ³ஶ்வரோऽயமிதீர்யதே ॥ 20॥
ஜ்ஞாநக்ரியே ஶிவேநைக்யாத்ஸங்க்ராந்தே ஸர்வஜநுஷு ।
ஈஶ்வரத்வம் ச ஜீவாநாம் ஸித்³த⁴ம் தச்ச²க்திஸங்க³மாத் ॥ 21॥
அயம் க⁴டோऽயம் பட இத்யேவம் நாநாப்ரதீதிஷு ।
அர்கப்ரபே⁴வ ஸ்வஜ்ஞாநம் ஸ்வயமேவ ப்ரகாஶதே ॥ 22॥
ஜ்ஞாநம் ந சேத்ஸ்வயம் ஸித்³த⁴ம் ஜக³த³ந்த⁴ம் தமோ ப⁴வேத் ।
ந சேத³ஸ்ய க்ரியா காசித் வ்யவஹார: கத²ம் ப⁴வேத் ॥ 23॥
க்ரியா நாம பரிஸ்பந்த³பரிணாமஸ்வரூபிணீ ।
ஸ்பந்த³மாநே ப³ஹிர்ஜ்ஞாநே தத³ங்குரவது³த்³ப⁴வேத் ॥ 24॥
உத்பாத்³யப்ராப்யஸம்ஸ்கார்யவிகார்யோபாஶ்ரயா க்ரியா ।
கரோதி க³ச்ச²த்யுந்மார்ஷ்டி சி²நத்தீதி ப்ரதீயதே ॥ 25॥
ஶிவோ ப்³ரஹ்மாதி³தே³ஹேஷு ஸர்வஜ்ஞ இதி பா⁴ஸதே ।
தே³வதிர்யங்மநுஷ்யேஷு கிஞ்சிஜ்ஜ்ஞஸ்தாரதம்யத: ॥ 26॥
ஜராயுஜோऽண்ட³ஜஶ்சைவ ஸ்வேத³ஜ: புநருத்³பி⁴த:³ ।
ஏதே சதுர்விதா:⁴ தே³ஹா: க்ரமஶோ ந்யூநவ்ரு’த்தய: ॥ 27॥
ப்³ரஹ்மாதி³ஸ்தம்ப³பர்யந்தா ஸ்வப்நகல்பைவ கல்பநா ।
ஸாக்ஷாத்க்ரு’தேऽநவச்சி²ந்நப்ரகாஶே பரமாத்மநி ॥ 28॥
அணோரணீயாந்மஹதோ மஹீயாநிதி வேத³வாக் ।

ருத்³ரோபநிஷத³ப்யேதம் ஸ்தௌதி ஸர்வாத்மகம் ஶிவம் ॥ 29॥
ஈஶ்வரோ கு³ருராத்மேதி மூர்திபே⁴த³விபா⁴கி³நே ।
வ்யோமவத்³வ்யாப்ததே³ஹாய த³க்ஷிணாமூர்தயே நம: ॥ 30॥
இதி ஶ்ரீத³க்ஷிணாமூர்திஸ்தோத்ரார்த²ப்ரதிபாத³கே ।
ப்ரப³ந்தே⁴ மாநஸோல்லாஸே ப்ரத²மோல்லாஸஸங்க்³ரஹ: ॥ 31॥
பீ³ஜஸ்யாந்தரிவாங்குரோ ஜக³தி³த³ம் ப்ராங்நிர்விகல்பம் புந:
மாயாகல்பிததே³ஶகாலகலநாவைசித்ர்யசித்ரீக்ரு’தம் ।
மாயாவீவ விஜ்ரு’ம்ப⁴யத்யபி மஹாயோகீ³வ ய:ஸ்வேச்ச²யா
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 2॥

3

உபாதா³நம் ப்ரபஞ்சஸ்ய ஸம்யுக்தா: பரமாணவ: ।
ம்ரு’த³ந்விதோ க⁴டஸ்தஸ்மாத்³பா⁴ஸதே நேஶ்வராந்வித: ॥ 1॥
பரமாணுக³தா ஏவ கு³ணா ரூபரஸாத³ய: ।
கார்யே ஸமாநஜாதீயமாரப⁴ந்தே கு³ணாந்தரம் ॥ 2॥
கார்யம் யத்ர ஸமந்வேதி காரணம் ஸமவாயி தத் ।
சக்ராத்³யம் ஸாத⁴நம் யத்து க⁴டஸ்யாஸமவாயி தத் ॥ 3॥
ஸமவாயிநி திஷ்டே²த்³யத் ஸமவாய்யாஶ்ரயே ததா² ।
கார்யேऽவத்⁴ரு’தஸாமர்த்²யம் கல்ப்யதேऽஸமவாயி தத் ॥ 4॥
நிமித்தம் காரணம் தேஷாமீஶ்வரஶ்ச குலாலவத் ।
யத்கார்யம் ஜாயதே யஸ்மாத்தஸ்மிந் தத்ப்ரதிதிஷ்ட²தி ॥ 5॥
ம்ரு’த்திகாயாம் க⁴டஸ்தந்தௌ பட:ஸ்வர்ணேऽங்கு³லீயகம் ।
இதி வைஶேஷிகா: ப்ராஹுஸ்ததா²நையாயிகா அபி ॥ 6॥
ரஜ:ஸத்த்வம் தமஶ்சேதி ப்ரதா⁴நஸ்ய கு³ணாஸ்த்ரய: ।
ரஜோ ரக்தம் சலம் தேஷு ஸத்த்வம் ஶுக்லம் ப்ரகாஶகம் ॥ 7॥
தம: க்ரு’ஷ்ணம் சாவரகம் ஸ்ரு’ஷ்டிஸ்தி²த்யந்தஹேதவ: ।
இதி ஸாங்க்²யாஶ்ச பா⁴ஷந்தே தேஷாம் தூ³ஷண உச்யதே ॥ 8॥
அங்குராதி³ப²லாந்தேஷு கார்யேஷ்வஸ்தித்வமிஷ்யதே ।

குத ஆக³த்ய ஸம்ப³த்³தா⁴ வடபீ³ஜேஷு தே கணா: ॥ 9॥
காரணாநுக³தம் கார்யமிதி ஸர்வைஶ்ச ஸம்மதம் ।
தஸ்மாத்ஸத்தா ஸ்பு²ரத்தா ச ஸர்வத்ராப்யநுவர்ததே ॥ 10॥
புஷ்பே ப²லத்வமாபந்நே க்ஷீரே ச த³தி⁴தாம் க³தே ।
விஜாதீயா: ப்ரதீயந்தே கு³ணா ரூபரஸாத³ய: ॥ 11॥
காரணம் கார்யமம்ஶோம்ऽஶீ ஜாதிவ்யக்தீ கு³ணீ கு³ண: ।
க்ரியா க்ரியாவாநித்யாத்³யா: ப்ரகாஶஸ்யைவ கல்பநா: ॥ 12॥
சைதந்யம் பரமாணூநாம் ப்ரதா⁴நஸ்யாபி நேஷ்யதே ।
ஜ்ஞாநக்ரியே ஜக³த்க்ல்ரு’ப்தௌ த்³ரு’ஶ்யேதே சேதநாஶ்ரயே ॥ 13॥
காலரூபக்ரியாஶக்த்யா க்ஷீராத்பரிணமேத்³த³தி⁴ ।
ஜ்ஞாத்ரு’ஜ்ஞாநஜ்ஞேயரூபம் ஜ்ஞாநஶக்த்யா ப⁴வேஜ்ஜக³த் ॥ 14॥
ஜ்ஞாநம் த்³விதா⁴ வஸ்துமாத்ரத்³யோதகம் நிர்விகல்பகம் ।
ஸவிகல்பந்து ஸம்ஜ்ஞாதி³த்³யோதகத்வாத³நேகதா⁴ ॥ 15॥
ஸங்கல்பஸம்ஶயப்⁴ராந்திஸ்ம்ரு’திஸாத்³ரு’ஶ்யநிஶ்சயா: ।
ஊஹோऽநத்⁴யவஸாயஶ்ச ததா²ऽந்யேநுப⁴வா அபி॥ 16॥
ப்ரத்யக்ஷமேகம் சார்வாகா: கணாத³ஸுக³தௌ புந: ।
அநுமாநஞ் ச தச்சாபி ஸாங்க்²யா: ஶப்³த³ம் ச தே அபி ॥ 17॥
ந்யாயைகத³ர்ஶிநோப்யவேமுபமாநம் ச கே சந ।
அர்தா²பத்த்யா ஸஹைதாநி சத்வார்யாஹ ப்ரபா⁴கர: ॥ 18॥
அபா⁴வஷஷ்டா²ந்யேதாநி பா⁴ட்டா வேதா³ந்திநஸ்ததா² ।
ஸம்ப⁴வைதிஹ்யயுக்தாநி தாநி பௌராணிகா ஜகு:³ ॥ 19॥
த்³ரவ்யம் கு³ணஸ்ததா² கர்ம ஸாமந்யம் ச விஶேஷகம் ।
ஸமவாயம் ச காணாதா:³ பதா³ர்தா²ந்ஷட்ப்ரசக்ஷதே ॥ 20॥
நவ த்³ரவ்யாணி பூ⁴தாநி தி³க்காலாத்மமநாம்ஸி ச ।
சதுர்விம்ஶதிரேவ ஸ்யுர்கு³ணா: ஶப்³தா³தி³பஞ்சகம் ॥ 21॥
பரிமாணம் ச ஸங்க்²யா ச த்³வௌ ஸம்யோக³விபா⁴க³கௌ ।
ஸ்வபா⁴வத: ப்ரு’த²க்த்வம் ச கு³ருத்வம் த்³ரவதா புந: ॥ 22॥

பரத்வம் சாபரத்வம் ச ஸ்நேஹ:ஸம்ஸ்கார இத்யபி ।
தீ⁴ர்த்³வேஷஸுக²து:³கே²ச்சா²த⁴ர்மாத⁴ர்மப்ரயத்நகா: ॥ 23॥
ஸம்ஸ்காரஸ்த்ரிவிதோ⁴ வேக³இஷ்வாதே³ர்க³திகாரணம் ।
த்³ரு’ஷ்டஶ்ருதாநுபூ⁴தார்த²ஸ்ம்ரு’திஹேதுஶ்ச பா⁴வநா ॥ 24॥
ஸ்தி²தஸ்தா²பகதா நாம பூர்வவத்ஸ்தி²திகாரணம் ।
ஆக்ரு’ஷ்டஶாகா²பூ⁴ர்ஜாதௌ³ஸ்பஷ்டமேவோபலக்ஷ்யதே ॥ 25॥
உத்க்ஷேபணமவக்ஷேபோ க³மநம் ச ப்ரஸாரணம் ।
ஆகுஞ்சநமிதி ப்ராஹு: கர்ம பஞ்சவித⁴ம் பு³தா:⁴ ॥ 26॥
ஸாமாந்யம் த்³விவித⁴ம் ப்ரோக்தம் பரம் சாபரமேவ ச ।
பரம் ஸத்தைவ ஸர்வத்ர தத³நுஸ்யூதவர்தநம் ॥ 27॥
த்³ரவ்யத்வம் ச கு³ணத்வாத்³யம் ஸாமாந்யமபரம் ததா² ।
விஶேஷா:ஸ்யுரநந்தாஸ்தே வ்யாவ்ரு’த்திஜ்ஞாநஹேதவ: ॥ 28॥
ரூபஸ்யேவ க⁴டே நித்ய:ஸம்ப³ந்த: ⁴ ஸமவாயக: ।
காலாகாஶதி³கா³த்மாநோ நித்யாஶ்ச விப⁴வஶ்ச தே ॥ 29॥
சதுர்விதா: ⁴ பரிச்சி²ந்நா நித்யாஶ்ச பரமாணவ: ।
இதி வைஶேஷிகமதே பதா³ர்தா:²ஷட் ப்ரகீர்திதா: ॥ 30॥
மாயா ப்ரதா⁴நமவ்யக்தமவித்³யாऽஜ்ஞாநமக்ஷரம் ।
அவ்யாக்ரு’தம் ச ப்ரக்ரு’தி: தம இத்யபி⁴தீ⁴யதே ॥ 31॥
மாயாயாம் ப்³ரஹ்மசைதந்யப்ரதிபி³ம்பா³நுஷங்க³த: ।
மஹத்காலபுமாம்ஸ:ஸ்யு: மஹத்தத்த்வாத³ஹங்க்ரு’தி: ॥ 32॥
தாமஸாத்ஸ்யுரஹங்காராத்கா²நிலாக்³ந்யம்பு³பூ⁴மய: ।
ஶப்³த:³ஸ்பர்ஶஶ்ச ரூபம் ச ரஸோ க³ந்தோ⁴ப்யநுக்ரமாத் ॥ 33॥
இந்த்³ரியாணாம் ச விஷயா பூ⁴தாநாமபி தே கு³ணா: ।
தே³வா:ஸதா³ஶிவஶ்சேஶோ ருத்³ரோ விஷ்ணுஶ்சதுர்முக:² ॥ 34॥
ஸாத்த்விகாத்ஸ்யாத³ஹங்காராத³ந்த:கரணதீ⁴ந்த்³ரியம் ।
மநோ பு³த்³தி⁴ரஹங்காரஶ்சித்தம் கரணமாந்தரம் ॥ 35॥
ஸம்ஶயோ நிஶ்சயோ க³ர்வ:ஸ்மரணம் விஷயா அமீ ।
சந்த்³ர: ப்ரஜாபதீ ருத்³ர: க்ஷேத்ரஜ்ஞ இதி தே³வதா: ॥ 36॥

ஶ்ரோத்ரம் த்வக்சக்ஷு ஜிஹ்வா க்⁴ராணம் ஜ்ஞாநேந்த்³ரியம் விது:³ ।
தி³க்³வாதஸூர்யவருணா நாஸத்யௌ தே³வதா:ஸ்ம்ரு’தா: ॥ 37॥
ராஜஸாத்ஸ்யுரஹங்காராத்கர்மேந்த்³ரியஸமீரணா: ।
கர்மேந்த்³ரியாணி வாக்பாணி: பாத:³ பாயுருபஸ்த²கம் ॥ 38॥
வசநாதா³நக³மநவிஸர்கா³நந்த³ஸம்ஜ்ஞகா: ।
விஷயா தே³வதாஸ்தேஷாம் வஹ்நீந்த்³ரோபேந்த்³ரம்ரு’த்யுகா: ॥ 39॥
ப்ராணோபாந:ஸமாநஶ்சோதா³நவ்யாநௌ ச வாயவ: ।
பூ⁴தைஸ்து பஞ்சபி: ⁴ ப்ராணை: சதுர்த³ஶபி⁴ரிந்த்³ரியை: ॥ 40॥
சதுர்விம்ஶதிதத்த்வாநி ஸாங்க்²யஶாஸ்த்ரவிதோ³ விது:³ ।
மஹாந்கால: ப்ரதா⁴நம் ச மாயாவித்³யே ச பூருஷ: ॥ 41॥
இதி பௌராணிகா: ப்ராஹுஸ்த்ரிம்ஶத்தத்த்வாநி தை:ஸஹ ।
பி³ந்து³நாதௌ³ ஶக்திஶிவௌ ஶாந்தாதீதௌ தத: பரம் ॥ 42॥
ஷட்த்ரிம்ஶத்தத்வமித்யுக்தம் ஶைவாக³மவிஶாரதை:³ ।
ஸர்வே விகல்பா: ப்ராகா³ஸந் பீ³ஜேऽங்குர இவாத்மநி ॥ 43॥
இச்சா²ஜ்ஞாநக்ரியாரூபமாயயா தே விஜ்ரு’ம்பி⁴தா: ।
இச்சா²ஜ்ஞாநக்ரியாபூர்வா யஸ்மாத்ஸர்வா: ப்ரவ்ரு’த்தய: ॥ 44॥
ஸர்வேऽபி ஜந்தவஸ்தஸ்மாதீ³ஶ்வரா இதி நிஶ்சிதா: ।
பீ³ஜாத்³வ்ரு’க்ஷஸ்தரோபீ³ஜம் பாரம்பர்யேண ஜாயதே ॥ 45॥
இதிஶங்காநிவ்ரு’த்த்யர்த²ம் யோகி³த்³ரு’ஷ்டாந்தகீர்தநம் ।
விஶ்வாமித்ராத³ய: பூர்வே பரிபக்வஸமாத⁴ய: ॥ 46॥
உபாதா³நோபகரணப்ரயோஜநவிவார்ஜிதா: ।
ஸ்வேச்ச²யா ஸஸ்ரு’ஜு:ஸர்க³ம் ஸர்வபோ⁴கோ³பப்³ரு’ம்ஹிதம் ॥ 47॥
ஈஶ்வரோऽநந்தஶக்தித்வாத்ஸ்வதந்த்ரோऽந்யாநபேக்ஷக: ।
ஸ்வேச்சா²மாத்ரேண ஸகலம் ஸ்ரு’ஜத்யவதி ஹந்தி ச ॥ 48॥
ந காரகாணாம் வ்யாபாராத்கர்தா ஸ்யாந்நித்ய ஈஶ்வர: ।
நாபி ப்ரமாணவ்யாபராத் ஜ்ஞாதாऽஸௌ ஸ்வப்ரகாஶக: ॥ 49॥
ஜ்ஞாத்ரு’த்வமபி கர்த்ரு’த்வம் ஸ்வாதந்த்ர்யாத்தஸ்ய கேவலம் ।

யா சேச்சா²ஶக்திவைசித்ரீ ஸாऽஸ்ய ஸ்வச்ச²ந்த³காரிதா ॥ 50॥
யயா கர்தும் ந வா கர்துமந்யதா² கர்துமர்ஹதி ।
ஸ்வதந்த்ராமீஶ்வரேச்சா²ம் கே பரிச்சே²துமிஹேஶதே ॥ 51॥
ஶ்ருதிஶ்ச ஸோऽகாமயதேதீச்ச²யா ஸ்ரு’ஷ்டிமீஶிது: ।
தஸ்மாதா³த்மந ஆகாஶ:ஸம்பூ⁴த இதி சாப்³ரவீத் ॥ 52॥
நிமித்தமாத்ரம் சேத³ஸ்ய ஜக³த: பரமேஶ்வர: ।
விகாரித்வம் விநாஶித்வம் ப⁴வேத³ஸ்ய குலாலவத் ॥ 53॥
பு³த்³த்⁴யாத³யோ நவ கு³ணா: நித்யா ஏவேஶ்வரஸ்ய சேத் ।
நித்யேச்சா²வாந்ம் ஜக³த்ஸ்ரு’ஷ்டௌ ப்ரவதேதைவ ஸர்வதா³ ॥ 54॥
ப்ரவ்ரு’த்த்யுபரமாபா⁴வாத்ஸம்ஸாரோ நைவ நஶ்யதி ।
மோக்ஷோபதே³ஶோ வ்யர்த:²ஸ்யாதா³க³மோऽபி நிரர்த²க: ॥ 55॥
தஸ்மாந்மாயாவிலாஸோऽயம் ஜக³த்கர்த்ரு’த்வமீஶிது: ।
ப³ந்த⁴மோக்ஷோபதே³ஶாதி³வ்யவஹாரோऽபி மாயயா ॥ 56॥
இதி ஶ்ரீத³க்ஷிணாமூர்திஸ்தோத்ரார்த²ப்ரதிபாத³கே ।
ப்ரப³ந்தே⁴ மாநஸோல்லாஸே த்³விதீயோல்லாஸஸங்க்³ரஹ: ॥ 57॥
யஸ்யைவ ஸ்பு²ரணம் ஸதா³த்மகமஸத்கல்பார்த²க³ம் பா⁴ஸதே
ஸாக்ஷாத்தத்த்வமஸீதி வேத³வசஸா யோ போ³த⁴யத்யாஶ்ரிதாந் ।
யத்ஸாக்ஷாத்கரணாத்³ப⁴வேந்நபுநராவ்ரு’த்திர்ப⁴வாம்போ⁴நிதௌ⁴
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 3॥

4

ஸத்தாஸ்பு²ரத்தே பா⁴வேஷு குத ஆக³த்ய ஸங்க³தே ।
பி³ம்பா³தி³த³ர்பணந்யாயாதி³த்த²ம் ப்ரு’ச்ச²ந் ப்ரபோ³த்⁴யதே ॥ 1॥
அஸத்கல்பேஷு பா⁴வேஷு ஜடே³ஷு க்ஷணநாஶிஷு ।
அஸ்தித்வம் ச ப்ரகாஶத்வம் நித்யாத்ஸங்க்ராமதீஶ்வராத் ॥ 2॥
ஆத்மஸத்தைவ ஸத்தைஷாம் பா⁴வாநாம் ந ததோऽதி⁴கா ।
ததை²வ ஸ்பு²ரணம் சைஷாம் நாத்மஸ்பு²ரணதோऽதி⁴கம் ॥ 3॥
ஜ்ஞாநாநி ப³ஹுரூபாணி தேஷம் ச விஷயா அபி ।

அஹங்காரேऽநுஷஜ்யந்தே ஸூத்ரே மணிக³ணா இவ ॥ 4॥
ப்ரகாஶாபி⁴ந்நமேவைதத்³விஶ்வம் ஸர்வஸ்ய பா⁴ஸதே ।
லஹரீபு³த்³பு³தா³தீ³நாம் ஸலிலாந்ந ப்ரு’த²க்ஸ்தி²தி: ॥ 5॥
ஜாநாமித்யேவ யஜ்ஜ்ஞாநம் பா⁴வாநாவிஶ்ய வர்ததே ।
ஜ்ஞாதம் மயேதி தத்பஶ்சாத்³விஶ்ராம்யத்யந்தராத்மநி ॥ 6॥
க⁴டாதி³காநி கார்யாணி விஶ்ராம்யந்தி ம்ரு’தா³தி³ஷு ।
விஶ்வம் ப்ரகாஶாபி⁴ந்நத்வாத்³விஶ்ராம்யேத்பரமேஶ்வரே ॥ 7॥
ஸ்வக³தேநைவ காளிம்நா த³ர்பணம் மலிநம் யதா² ॥
அஜ்ஞாநேநாவ்ரு’தம் ஜ்ஞாநம் தேந முஹ்யந்தி ஜந்தவ: ॥ 8॥
க⁴டாகாஶோ மஹாகாஶோ க⁴டோபாதி⁴க்ரு’தோ யதா² ।
தே³ஹோபாதி⁴க்ரு’தோ பே⁴தோ³ ஜீவாத்பரமாத்மநோ: ॥ 9॥
தத்த்வமஸ்யாதி³வாக்யைஸ்து தயோரைக்யம் ப்ரத³ர்ஶ்யதே ।
ஸோயம் புருஷ இத்யுக்தே புமாநேகோ ஹி த்³ரு’ஶ்யதே ॥ 10॥
யஜ்ஜக³த்காரணம் தத்த்வம் தத்பதா³ர்த:²ஸ உச்யதே ।
தே³ஹாதி³பி:⁴ பரிச்சி²ந்நோ ஜீவஸ்து த்வம்பதா³பி⁴த: ⁴ ॥ 11॥
தத்³தே³ஶகாலாவஸ்தா²தௌ³ த்³ரு’ஷ்ட:ஸ இதி கத்²யதே ।
ததை²தத்³தே³ஶகாலாதௌ³ த்³ரு’ஷ்டோऽயமிதி கீர்த்யதே ॥ 12॥
முக்²யம் ததே³தத்³வைஶிஷ்ட்யம் விஸ்ரு’ஜ்ய பத³யோர்த்³வயோ: ।
பும்மாத்ரம் லக்ஷயத்யேகம் யதா² ஸோயம் புமாந்வச: ॥ 13॥
ப்ரத்யக்த்வம் ச பராக்த்வம் ச த்யக்த்வா தத்த்வமஸீதி வாக் ।
ததை²வ லக்ஷயத்யைகம் ஜீவாத்மபரமாத்மநோ: ॥ 14॥
ஸாமாநாதி⁴கரணாக்²ய:ஸம்ப³ந்த:⁴ பத³யோரிஹ ।
விஶேஷணவிஶேஷ்யத்வம் ஸம்ப³ந்த: ⁴ ஸ்யாத்பதா³ர்த²யோ: ॥ 15॥
லக்ஷ்யலக்ஷணஸம்யோகா³த்³வாக்யமைக்யம் ச போ³த⁴யேத் ।
க³ங்கா³யாம் கோ⁴ஷ இதிவந்ந ஜஹல்லக்ஷணா ப⁴வேத் ॥ 16॥
நாஜஹல்லக்ஷணாऽபி ஸ்யாச்ச்²வேதோதா⁴வதிவாக்யவத் ।
தத்த்வமஸ்யாதி³வாக்யாநாம் லக்ஷணா பா⁴க³லக்ஷணா ॥ 17॥

ஸோऽயம் புருஷ இத்யாதி³வாக்யாநாமிவ கீர்திதா ।
பி⁴ந்நவ்ரு’த்திநிமித்தாநாம் ஶப்³தா³நாமேகவஸ்துநி ॥ 18॥
ப்ரவ்ரு’த்திஸ்து ஸமாநாதி⁴கரணத்வமிஹோச்யதே ।
பரஸ்யாம்ஶோ விகாரோ வா ஜீவோ வாக்யேந நோச்யதே ॥ 19॥
ஜீவாத்மநா ப்ரவிஷ்ட²த்வாத்ஸ்வமாயாஸ்ரு’ஷ்டமூர்திஷு ।
நிரம்ஶோ நிர்விகாரோऽஸௌ ஶ்ருத்யா யுக்த்யா ச க³ம்யதே ॥ 20॥
க⁴டாகாஶோ விகரோ வா நாம்ஶோ வா வியதோ யதா² ।
த்வமிந்த்³ரோஸீதிவத்³வாக்யம் ந க²லு ஸ்துதிதத்பரம் ॥ 21॥
ந ஸாத்³ரு’ஶ்யபரம் வாக்யமக்³நிர்மாணவகாதி³வத் ।
ந கார்யகாரணத்வஸ்ய ஸாத⁴நம் ம்ரு’த்³க⁴டாதி³வத் ॥ 22॥
ந ஜாதி வ்யக்திக³மகம் கௌ:³ க²ண்ட³இதிவத்³வச: ।
கு³ணகு³ண்யாத்மகம் வாக்யம் நைதந்நீலோத்பலாதி³வத் ॥ 23॥
நோபாஸநாபரம் வாக்யம் ப்ரதிமாஸ்வீஶபு³த்³தி⁴வத் ।
ந வௌபசாரிகம் வாக்யம் ராஜவத்³ராஜபூருஷே ॥ 24॥
ஜீவாத்மநா ப்ரவிஷ்டோऽஸாவீஶ்வர: ஶ்ரூயதே யத: ।
தே³ஹேந்த்³ரியமநோபு³த்³தி⁴ப்ராணாஹங்காரஸம்ஹதௌ ॥ 25॥
ஆத்மஸங்கலநாத³ஜ்ஞைராத்மத்வம் ப்ரதிபாத்³யதே ।
வஹ்நிதீ: ⁴ காஷ்ட²லோஹாதௌ³ வஹ்நிஸங்கலநாதி³வ ॥ 26॥
தே³ஹமந்நமயம் கோஶமாவிஶ்யாத்மா ப்ரகாஶதே ।
ஸ்தூ²லோ பா³ல: க்ரு’ஶ: க்ரு’ஷ்ணோ வர்ணாஶ்ரமவிகல்பவாந் ॥ 27॥
ப்ராணகோஶேऽபி ஜீவாமி க்ஷுதி⁴தோऽஸ்மி பிபாஸித: ।
ஸம்ஶிதோ நிஶ்சிதோ மந்யே இதி கோஶே மநோமயே ॥ 28॥
விஜ்ஞாநமயகோஶஸ்தோ² விஜாநாமீதி திஷ்ட²தி ।
ஆநந்த³மயகோஶாக்²யே த்வஹங்காரே புராக்ரு’தை: ॥ 29॥
புண்யைருபாஸநாபி⁴ஶ்ச ஸுகி²தோऽஸ்மீதி மோத³தே ।
ஏவம் கஞ்சுகித: கோஶை: கஞ்சுகைரிவ பஞ்சபி: ⁴ ॥ 30॥
பரிச்சி²ந்ந இவாபா⁴தி வ்யாப்தோऽபி பரமேஶ்வர: ।
யதா²ஸலிலமாவிஶ்ய ப³ஹுதா⁴ பா⁴தி ப⁴ஸ்கர: ॥ 31॥

ததா² ஶரீராண்யாவிஶ்ய ப³ஹுதா⁴ ஸ்பு²ரதீஶ்வர: ।
காரணத்வம் ச கார்யத்வம் தடஸ்த²ம் லக்ஷணம் தயோ: ॥ 32॥
ஶாகா²யாம் சந்த்³ர இதிவந்நைவ முக்²யமித³ம் மதம் ।
மஹாப்ரகாஶ இத்யுக்தம் ஸ்வரூபம் சந்த்³ரலக்ஷணம் ॥ 33॥
ஸச்சிதா³நந்த³ரூபத்வம் ஸ்வரூபம் லக்ஷணம் தயோ: ।
ஏகலக்ஷணயோரைக்யம் வாக்யேந ப்ரதிபாத்³யதே ॥ 34॥
தஸ்மாதே³கப்ரகாஶத்வம் ஸர்வாத்மத்வமிதி ஸ்தி²தம் ।
தே³வதிர்யங்மநுஷ்யாணாம் ப்ரகாஶாந்ந ப்ரு’த²க்ஸ்தி²தி: ॥ 35॥
ஜீவ: ப்ரகாஶாபி⁴ந்நத்வாத்ஸர்வாத்மேத்யபி⁴தீ⁴யதே ।
ஏவம் ப்ரகாஶரூபத்வபரிஜ்ஞாநே த்³ரு’டீ⁴க்ரு’தே ॥ 36॥
புநராவ்ரு’த்திரஹிதம் கைவல்யம் பத³மஶ்நுதே ।
ஸக்ரு’த்ப்ரஸக்தமாத்ரோऽபி ஸர்வாத்மத்வ யத்³ரு’ச்ச²யா ॥ 37॥
ஸர்வபாபவிநிர்முக்த: ஶிவலோகே மஹீயதே ।
ஸர்வாத்மபா⁴வநா யஸ்ய பரிபக்வா மஹாத்மந: ।
ஸம்ஸாரதாரக:ஸாக்ஷாத்ஸ ஏவ பரமேஶ்வர: ॥ 38॥
இதி ஶ்ரீத³க்ஷிணாமூர்திஸ்தோத்ரார்த²ப்ரதிபாத³கே ।
ப்ரப³ந்தே⁴ மாநஸோல்லாஸே த்ரு’தீயோல்லாஸஸங்க்³ரஹ: ॥ 39॥
நாநாச்சி²த்³ரக⁴டோத³ரஸ்தி²தமஹாதீ³பப்ரபா⁴பா⁴ஸ்வரம்
ஜ்ஞாநம் யஸ்ய து சக்ஷுராதி³கரணத்³வாரா ப³ஹி:ஸ்பந்த³தே ।
ஜாநாமீதி தமேவ பா⁴ந்தமநுபா⁴த்யேதத்ஸமஸ்தம் ஜக³த்
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 4॥

5

ஸ்வத:ஸந்த: ப்ரகாஶந்தே பா⁴வா க⁴டபடாத³ய: ।
நேஶ்வரஸ்ய ஸமாவேஶாதி³த்யஸ்யோத்தரமுச்யதே ॥ 1॥
அஹமித்யநுஸந்தா⁴தா ஜாநாமீதி ந சேத்ஸ்பு²ரேத் ।
கஸ்ய கோ வா ப்ரகாஶேத ஜக³ச்ச ஸ்யாத்ஸுஷுப்தவத் ॥ 2॥

ப்ராகூ³ர்த்⁴வம் சாஸதாம் ஸத்த்வம் வர்தமாநேऽபி ந ஸ்வத: ।
தஸ்மாதீ³ஶே ஸ்தி²தம் ஸத்த்வம் ப்ராகூ³ர்த்⁴வத்வவிவர்ஜிதே ॥ 3॥
ஸ்வயமேவ ப்ரகாஶேரந் ஜடா³ யதி³ விநேஶ்வரம் ।
ஸர்வம் ஸர்வஸ்ய பா⁴ஸேத ந வா பா⁴ஸேத கிஞ்சந ॥ 4॥
தஸ்மாத்ஸர்வஜ்ஞமஜ்ஞம் வா ஜக³த்ஸ்யாதே³கரூபகம் ।
துல்யே ஸ்வயம்ப்ரகாஶத்வே ஜட³சேதநயோர்மித:² ॥ 5॥
துல்யமேவ ப்ரஸஜ்யேரந் க்³ராஹ்யக்³ராஹகதாத³ய: ।
இந்த்³ரியாணாமநியமாச்சாக்ஷுஷா ஸ்யூ ரஸாத³ய: ॥ 6॥
மலிநாமலிநாத³ர்ஶபஶ்சாத்ப்ராக்³பா⁴க³துல்யயோ: ।
க்ரியாஶக்திஜ்ஞாநஶக்த்யேரந்த:கரணபா⁴க³யோ: ॥ 7॥
ப்ரதிபி³ம்பே³ஸ்பு²ரந்நீஶ: கர்தா ஜ்ஞாதேதி கத்²யதே ।
பு³த்³தி:⁴ ஸத்த்வகு³ணோத்கர்ஷாந்நிர்மலோ த³ர்பணோ யதா² ॥ 8॥
க்³ரு’ஹ்ணாதி விஷயச்சா²யாமாத்மச்சா²யாநுபா⁴வத: ।
அந்த:கரணஸம்ப³ந்தா⁴ந்நிகி²லாநீந்த்³ரியாண்யபி ॥ 9॥
ரதா²ங்க³நேமிவலயே கீலிதா இவ கீலகா: ।
நாட்³யோऽந்த:கரணே ஸ்யூதா ஜலஸம்ஸ்யூதஸூத்ரவத் ॥ 10॥
தாபி⁴ஸ்து கோ³ளகாந்தாபி: ⁴ ப்ரஸர்பந்தி ஸ்பு²லிங்க³வத் ।
கரணாநி ஸமஸ்தாநி யதா²ஸ்வம் விஷயம் ப்ரதி ॥ 11॥
தே³ஹஸ்ய மத்⁴யமம் ஸ்தா²நம் மூலாதா⁴ர இதீர்யதே ।
கு³தா³த்து த்³வ்யங்கு³லாதூ³ர்த்⁴வம் மேட்⁴ராத்து த்³வ்யங்கு³லாத³த: ⁴ ॥ 12॥
த்ரிகோணோऽதோ⁴முகா²க்³ரஶ்ச கந்யகாயோநிஸந்நிப: ⁴ ।
யத்ர குண்ட³லிநீ நாம பராஶக்தி: ப்ரதிஷ்டி²தா ॥ 13॥
ப்ராணாக்³நிபி³ந்து³நாதா³நாம் ஸவித்ரீ ஸா ஸரஸ்வதீ ।
மூலாதா⁴ராக்³ரகோணஸ்தா²ஸுஷும்நா ப்³ரஹ்மரந்த்⁴ரகா³ ॥ 14॥
மூலேऽர்த⁴ச்சி²ந்நவம்ஶாபா⁴ ஷடா³தா⁴ரஸமந்விதா ।
தத்பார்ஶ்வகோணயோர்ஜாதே த்³வே இடா³பிங்க³லே ஸ்தி²தே ॥ 15॥
நாடீ³சக்ரமிதி ப்ராஹு: தஸ்மாந்நாட்³ய:ஸமுத்³க³தா: ।
கா³ந்தா⁴ரீ ஹஸ்திஜிஹ்வா ச நயநாந்தம் ப்ரதா⁴வத: ॥ 16॥

நாடீ³சக்ரேண ஸம்ஸ்யூதே நாஸிகாந்தமுபே⁴ க³தே ।
நாபி⁴மண்ட³லமாஶ்ரித்ய குக்குடாண்ட³மிவ ஸ்தி²தம் ॥ 17॥
நாடீ³சக்ரமிதி ப்ராஹுஸ்தஸ்மாந்நாட்³ய:ஸமுத்³க³தா: ।
பூஷா சாலாம்பு³ஷா நாடீ³ கர்ணத்³வயமுபாஶ்ரிதே ।
நாடீ³ ஶுக்லாஹ்வயா தஸ்மாத்³ ப்⁴ரூமத்⁴யமுபஸர்பதி ॥ 18॥
ஸரஸ்வத்யாஹ்வயா நாடீ³ஜிஹ்வாந்தா வாக்ப்ரஸாரிணீ ।
நாடீ³ விஶ்வோத³ரீ நாம பு⁴ங்க்தேऽந்நம் ஸா சதுர்வித⁴ம் ॥ 19॥
பீத்வா பயஸ்விநீ தோயம் கண்ட²ஸ்தா²குருதே க்ஷுதம் ।
நாடீ³சக்ராத்ஸமுத்³பூ⁴தா நாட்³யஸ்திஸ்ரஸ்த்வதோ⁴முகா:² ॥ 20॥
ராகா ஶுக்லம் ஸிநீவாலீ மூத்ரம் முஞ்சேத்குஹுர்மலம் ।
பு⁴க்தாந்நரஸமாதா³ய ஶங்கி²நீ த⁴மநீ புந: ॥ 21॥
கபாலகுஹரம் க³த்வா மூர்த்⁴நி ஸஞ்சிநுதே ஸுதா⁴ம் ।
ஶதம் சைகா ச நாட்³ய:ஸ்யுஸ்தாஸாமேகா ஶிரோக³தா ॥ 22॥
தயோர்த்⁴வமாயந்முக்த:ஸ்யாதி³தி வேதா³ந்தஶாஸநம் ।
யதா³ பு³த்³தி⁴க³தை: புண்யை: ப்ரேரிதேந்த்³ரியமார்க³த: ॥ 23॥
ஶப்³தா³தீ³ந் விஷயாந் பு⁴ங்க்தே ததா³ ஜாக³ரிதம் ப⁴வேத் ।
ஸம்ஹ்ரு’தேஷ்விந்த்³ரியேஷ்வேஷு ஜாக்³ரத்ஸம்ஸ்காரஜாந்புமாந் ॥ 24॥
மாநஸாந்விஷயாந்பு⁴ங்க்தே ஸ்வப்நாவஸ்தா² ததா³ ப⁴வேத் ।
மநஸோப்யுபஸம்ஹார:ஸுஷுப்திரிதி கத்²யதே ॥ 25॥
தத்ர மாயாஸமாச்ச²ந்ந:ஸந்மாத்ரோ வர்ததே புமாந் ।
மூடோ⁴ ஜடோ³ऽஜ்ஞ இத்யேவம் மாயாவேஶாத்ப்ரகாஶதே ॥ 26॥
ஸுக²மஸ்வாப்ஸமித்யேவம் ப்ரபோ³த⁴ஸமயே புமாந் ।
ஸச்சிதா³நந்த³ரூப:ஸந் ஸம்யகே³வ ப்ரகாஶதே ॥ 27॥
இத்த²ம் ஜக³த்ஸமாவிஶ்ய பா⁴ஸமாநே மஹேஶ்வரே ।
ஸூர்யாத³யோऽபி பா⁴ஸந்தே கிமுதாந்யே க⁴டாத³ய: ॥ 28॥
தஸ்மாத்ஸத்தா ஸ்பு²ரத்தா ச பா⁴வாநாமீஶ்வராஶ்ரயாத் ।
ஸத்யம் ஜ்ஞாநமநந்தம் ச ஶ்ருத்யா ப்³ரஹ்மோபதி³ஶ்யதே ॥ 29॥

ஜாக்³ரத்ஸ்வப்நோத்³ப⁴வம் ஸர்வமஸத்யம் ஜட³மந்த⁴வத் ।
ஈஶ்வரஶ்சாஹமித்யேவம் பா⁴ஸதே ஸர்வஜந்துஷு ॥ 30॥
நிர்விகல்பஶ்ச ஶுத்³த⁴ஶ்ச மலிநஶ்சேத்யஹம் த்ரிதா⁴ ।
நிர்விகல்பம் பரம் ப்³ரஹ்ம நிர்தூ⁴தாகி²லகல்பநம் ॥ 31॥
தூ⁴ல்யந்த⁴காரதூ⁴மாப்⁴ரநிர்முக்தக³க³நோபமம் ।
விவேகஸமயே ஶுத்³த⁴ம் தே³ஹாதீ³நாம் வ்யபோஹநாத் ॥ 32॥
யதா²ऽந்தரிக்ஷம் ஸங்க்ஷிப்தம் நக்ஷத்ரை: கிஞ்சிதீ³க்ஷ்யதே ।
தே³ஹேந்த்³ரியாதி³ஸம்ஸர்கா³ந்மலிநம் கலுஷீக்ரு’தம் ॥ 33॥
யதா²ऽऽகாஶம் தமோரூட⁴ம் ஸ்பு²ரத்யநவகாஶவத் ।
அஹமித்யைஶ்வரம் பா⁴வம் யதா³ ஜீவ: ப்ரபு³த்⁴யதே ॥ 34॥
ஸர்வஜ்ஞ:ஸர்வகர்தா ச ததா³ ஜீவோ ப⁴விஷ்யதி ।
மாயயாதி⁴கஸம்மூடோ⁴ வித்³யயேஶ: ப்ரகாஶதே ॥ 35॥
நிர்விகல்பாநுஸந்தா⁴நே ஸம்யகா³த்மா ப்ரகாஶதே ।
அவித்³யாக்²யதிரோதா⁴நவ்யபாயே பரமேஶ்வர: ।
த³க்ஷிணாமூர்திரூபோஸௌ ஸ்வயமேவ ப்ரகாஶதே ॥ 36॥
இதி ஶ்ரீத³க்ஷிணாமூர்திஸ்தோத்ரார்த²ப்ரதிபாத³கே ।
ப்ரப³ந்தே⁴ மாநஸோல்லாஸே சதுர்தோ²ல்லாஸஸங்க்³ரஹ: ॥ 37॥
தே³ஹம் ப்ராணமபீந்த்³ரியாண்யபி சலாம் பு³த்³தி⁴ம் ச ஶூந்யம் விது:³

ஸ்த்ரீபா³லாந்த⁴ஜடோ³பமாஸ்த்வஹமிதி ப்⁴ராந்தா ப்⁴ரு’ஶம் வாதி³ந: ।
மாயாஶக்திவிலாஸகல்பிதமஹாவ்யாமோஹஸம்ஹாரிணே
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 5॥

6

ப்ரமாணமேகம் ப்ரத்யக்ஷம் தத்த்வம் பூ⁴தசதுஷ்டயம் ।
மோக்ஷஶ்ச மரணாந்நாந்ய: காமார்தௌ² புருஷார்த²கௌ ॥ 1॥
ந ஹி க²ல்வீஶ்வர: கர்தா பரலோககதா² வ்ரு’தா² ।
தே³ஹம் விநாऽஸ்தி சேதா³த்மா கும்ப⁴வத்³த்³ரு’ஶ்யதாம் புர: ॥ 2॥
ஹ்ரஸ்வோ தீ³ர்கோ⁴ யுவா பா³ல இதி தே³ஹோ ஹி த்³ரு’ஶ்யதே ।

அஸ்தி ஜாத: பரிணதோ வ்ரு’த்³த: ⁴ க்ஷீணோ ஜரந்ம்ரு’த: ॥ 3॥
இத்யேவமுக்தா:ஷட்³பா⁴வவிகாரா தே³ஹஸம்ஶ்ரயா: ।
வர்ணாஶ்ரமவிபா⁴க³ஶ்ச தே³ஹேஷ்வேவ ப்ரதிஷ்டி²த: ॥ 4॥
ஜாதகர்மாதி³ஸம்ஸ்காரோ தே³ஹஸ்யைவ விதீ⁴யதே ।
ஶதம் ஜீவேதி தே³ஹஸ்ய ப்ரயுஞ்ஜந்த்யாஶிஷம் ஶுபா⁴ம் ॥ 5॥
இதி ப்ரபஞ்சம் சார்வாகோ வஞ்சயத்யல்பசேதந: ।
கேசிச்ச்²வஸிமி ஜீவாமி க்ஷுதி⁴தோऽஸ்மி பிபாஸித: ॥ 6॥
இத்யாதி³ப்ரத்யயப³லாத்ப்தாணமாத்மேதி மந்வதே ।
கேசிச்ச்²ரு’ணோமி பஶ்யாமி ஜிக்⁴ராம்யா ஸ்வாத³யாம்யஹம் ॥ 7॥
இதீந்த்³ரியாணாமாத்மத்வம் ப்ரதியந்தி ததோதி⁴கம் ।
ஜாநாமிப்ரத்யயப³லாத்³பு³த்³தி⁴ரித்யபரே ஜகு:³ ॥ 8॥
மாயாவ்யாமூட⁴சித்தாநாம் தேஷாம் தூ³ஷணமுச்யதே ।
தே³ஹாதீ³நாம் ஜடா³ர்தா²நாம் பாஷாணவத³நாத்மநாம் ॥ 9॥
கத²ம் ப⁴வேத³ஹம்பா⁴வ:ஸமாவேஶம் விநேஶிது: ।
தே³ஹஸ்தாவத³யம் நாத்மா த்³ரு’ஶ்யத்வாச்ச ஜட³த்வத: ॥ 10॥
ரூபாதி³மத்த்வாத்ஸாம்ஶத்வாத்³பௌ⁴திகத்வாச்ச கும்ப⁴வத் ॥
மூர்ச்சா²ஸுஷுப்திமரணேஶ்வபி தே³ஹ: ப்ரதீயதே ॥ 11॥
தே³ஹாதி³வ்யதிரிக்தத்வாத்ததா³ऽऽத்மா ந ப்ரகாஶதே ।
யதா² ஜக³த்ப்ரவ்ரு’த்தீநாமாதி³காரணமம்ஶுமாந் ॥ 12॥
புமாம்ஸ்ததை²வ தே³ஹாதி³ப்ரவ்ரு’த்தௌ காரணம் பரம் ।
மம தே³ஹோயமித்யேவம் ஸ்த்ரீபா³லாந்தா⁴ஶ்ச மந்வதே ॥ 13॥
தே³ஹோஹமிதி நாவைதி கதா³சித³பி கஶ்சந ।
இந்த்³ரியாண்யபி நாத்மாந: கரணத்வாத்ப்ரதீ³பவத் ॥ 14॥
வீணாதி³வாத்³யவச்ச்²ரோத்ரம் ஶப்³த³க்³ரஹணஸாத⁴நம் ।
சக்ஷுஸ்தேஜஸ்த்ரிதயவத்³ரூபக்³ரஹணஸாத⁴நம் ॥ 15॥
க³ந்த⁴ஸ்ய க்³ராஹகம் க்⁴ராணம் புஷ்பஸம்புடகாதி³வத் ।
ரஸஸ்ய க்³ராஹிகா ஜிஹ்வா த³தி⁴க்ஷௌத்³ரக்⁴ரு’தாதி³வத் ॥ 16॥

இந்த்³ரியாணி ந மே ஸந்தி மூகோந்தோ⁴ ப³தி⁴ரோஸ்ம்யஹம் ।
இத்யாஹுரிந்த்³ரியைர்ஹீநா ஜநா: கிம் தே நிராத்மகா: ॥ 17॥
ப்ராணோப்யாத்மா ந ப⁴வதி ஜ்ஞாநாபா⁴வாத்ஸுஷுப்திஷு ।
ஜாக்³ரத்ஸ்வப்நோபபோ⁴கோ³த்த²ஶ்ரமவிச்சி²த்திஹேதவே ॥ 18॥
ஸுஷுப்திம் புருஷே ப்ராப்தே ஶரீரமபி⁴ரக்ஷிதும் ।
ஶேஷகர்மோபோ⁴கா³ர்த²ம் ப்ராணஶ்சரதி கேவலம் ॥ 19॥
ப்ராணஸ்ய தத்ராசைதந்யம் கரணோபரமே யதி³ ।
ப்ராணே வ்யாப்ரியமாணே து கரணோபரம: கத²ம் ॥ 20॥
ஸம்ராஜி ஹி ரணோத்³யுக்தே விரமந்தி ந ஸைநிகா: ।
தஸ்மாந்ந கரணஸ்வாமீ ப்ராணோ ப⁴விதுமர்ஹதி ॥ 21॥
மநஸ: ப்ரேரகே பும்ஸி விரதே விரமந்த்யத: ।
கரணாநி ஸமஸ்தாநி தேஷாம் ஸ்வாமீ தத: புமாந் ॥ 22॥
பு³த்³தி⁴ஸ்து க்ஷணிகா வேத்³யா க³மாக³மஸமந்விதா ।
ஆத்மந: ப்ரதிபி³ம்பே³ந பா⁴ஸிதா பா⁴ஸயேஜ்ஜக³த் ॥ 23॥
ஆத்மந்யுத்பத்³யதே பு³த்³தி⁴ராத்மந்யேவ ப்ரலீயதே ।
ப்ராகூ³ர்த்⁴வம் சாஸதீ பு³த்³தி:⁴ ஸ்வயமேவ ந ஸித்⁴யதி ॥ 24॥
ஜ்ஞாநாச்சேத்பூர்வபூர்வஸ்மாது³த்தரோத்தரஸம்ப⁴வ: ।
யுக³பத்³ப³ஹுபு³த்³தி⁴த்வம் ப்ரஸஜ்யேத க்ஷணேக்ஷணே ॥ 25॥
பு³த்³த்⁴யந்தரம் ந ஜநயேந்நாஶோத்த்ரமஸத்த்வத: ।
ஏஷாம் ஸங்கா⁴த ஆத்மா சேதே³கதே³ஶே ப்ரு’த²க்க்ரு’தே ॥ 26॥
ந சைதந்யம் ப்ரஸஜ்யேத ஸங்கா⁴தாபா⁴வதஸ்ததா³ ।
பி⁴ந்நத்³ரு’க்³க³த்யபி⁴ப்ராயே ப³ஹுசேதநபுஞ்ஜிதம் ॥ 27॥
ஸத்³யோ பி⁴ந்நம் ப⁴வேதே³தந்நிஷ்க்ரியம் வா ப⁴விஷ்யதி ।
தே³ஹஸ்யாந்தர்க³தோப்யாத்மா வ்யாப்த ஏவேதி பு³த்⁴யதே ॥ 28॥
அணுப்ரமாணஶ்சேதே³ஷ வ்யாப்நுயாந்நாகி²லம் வபு: ।
தே³ஹப்ரமாணஶ்சேந்ந ஸ்யாத்³பா³லஸ்ய ஸ்த²விராதி³தா ॥ 29॥
தே³ஹவத்பரிணாமீ சேத்தத்³வதே³வ விநங்க்ஷ்யதி ।
கர்மணாம் பரிணாமேந க்ரிமிஹஸ்த்யாதி³மூர்திஷு ॥ 30॥

வ்யாப்தத்வாத்ப்ரவிஶத்யாத்மா க⁴டாதி³ஷ்வந்தரிக்ஷவத் ।
பரமாணுப்ரமாணேऽபி மநஸி ப்ரதிபா⁴ஸதே ॥ 31॥
ஸ்வப்நே சராசரம் விஶ்வமாத்மந்யேவ ப்ரதிஷ்டி²தம் ।
தே³ஹாதி³ஷ்வஹமித்யேவம் ப்⁴ரம:ஸம்ஸாரஹேதுக: ॥ 32॥
அந்த: ப்ரவிஷ்ட: ஶாஸ்தேதி மோக்ஷாயோபாதி³ஶச்ச்²ருதி: ।
ஏவமேஷா மஹாமாயா வாதி³நாமபி மோஹிநீ ॥ 33॥
யஸ்மாத்ஸாக்ஷாத்க்ரு’தே ஸத்³யோ லீயதே ச ஸதா³ஶிவே ।
தே³ஹேந்த்³ரியாஸுஹீநாய மாநதூ³ரஸ்வரூபிணே ।
ஜ்ஞாநாநந்த³ஸ்வரூபாய த³க்ஷிணாமூர்தயே நம: ॥ 34॥
இதி ஶ்ரீத³க்ஷிணாமூர்திஸ்தோத்ரார்த² ப்ரதிபாத³கே ।
ப்ரப³ந்தே⁴ மாநஸோல்லாஸே பஞ்சமோல்லாஸஸங்க்³ரஹ: ॥ 35॥
ராஹுக்³ரஸ்ததி³வாகரேந்து³ஸத்³ரு’ஶோ மாயாஸமாச்சா²த³நாத்
ஸந்மாத்ர: கரணோபஸம்ஹரணதோ யோऽபூ⁴த்ஸுஷுப்த: புமாந் ।
ப்ராக³ஸ்வாப்ஸமிதி ப்ரபோ³த⁴ஸமயே ய: ப்ரத்யபி⁴ஜ்ஞாயதே
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 6॥

7

ஸ்வப்நே விஶ்வம் யதா²ऽந்தஸ்த²ம் ஜாக்³ரத்யபி ததே²தி சேத் ।
ஸுஷுப்தௌ கஸ்ய கிம் பா⁴தி க:ஸ்தா²யீ தத்ர சேதந: ॥ 1॥
ஸர்வம் ச க்ஷணிகம் ஶூந்யம் ஸர்வமேவ ஸ்வலக்ஷணம் ।
ஸங்கா⁴த: பரமாணூநாம் மஹ்யம்ப்³வக்³நிஸமீரணா: ॥ 2॥
மநுஷ்யாதி³ஶரீராணி ஸ்கந்த⁴பஞ்சகஸம்ஹதி: ।
ஸ்கந்தா⁴ஶ்ச ரூபவிஜ்ஞாநஸம்ஜ்ஞாஸங்காரவேத³நா: ॥ 3॥
ரூப்யந்த இதி ரூபாணி விஷயாஶ்சேந்த்³ரியாண்யபி ।
விஷயேந்த்³ரியயோர்ஜ்ஞாநம் விஜ்ஞாநஸ்கந்த⁴ உச்யதே ॥ 4॥
ஸம்ஜ்ஞாகு³ணக்ரியாஜாதிவிஶிஷ்டப்ரத்யயாத்மிகா ।
பஞ்சதா⁴ கல்பநா ப்ரோக்தா ஸம்ஜ்ஞாஸ்கந்த⁴ஸ்ய ஸௌக³தை: ॥ 5॥

க³வாம் கௌ³ரிதி ஸம்ஜ்ஞோக்தா ஜாதிர்கோ³த்வம் து கோ³க³தம் ।
கு³ணா: ஶுக்லாத³யஸ்தஸ்ய க³ச்ச²த்யாத்³யாஸ்ததா² ॥ 6॥
ஶ‍்ரு’ங்கீ³ சதுஷ்பால்லாங்கூ³லீ விஶிஷ்டப்ரத்யயோ ஹ்யஸௌ ।
ஏவம் பஞ்சவிதா⁴ க்ல்ரு’ப்த:ஸம்ஜ்ஞாஸ்கந்த⁴ இதீர்யதே ॥ 7॥
ராகா³த்³யா: புண்யபாபே ச ஸம்ஸ்காரஸ்கந்த⁴ உச்யதே ।
ஸுக²ம் து:³க²ம் ச மோக்ஷஶ்ச ஸ்கந்த: ⁴ ஸ்யாத்³வேத³நாஹ்வய: ॥ 8॥
பஞ்சப்⁴ய ஏவ ஸ்கந்தே⁴ப்⁴யோ நாந்ய ஆத்மாஸ்தி கஶ்சந ।
ந கஶ்சதீ³ஶ்வர: கர்தா ஸ்வக³தாதிஶயம் ஜக³த் ॥ 9॥
ஸ்கந்தே⁴ப்⁴ய: பரமாணுப்⁴ய:க்ஷணிகேப்⁴யோऽபி⁴ஜாயதே ।
பூர்வபூர்வக்ஷணாதே³வ க்ஷண:ஸ்யாது³த்தரோத்தர: ॥ 10॥
பூர்வஸ்மாதே³வ ஹி ஜ்ஞாநாஜ்ஜாயதே ஜ்ஞாநமுத்தரம் ।
ஸ ஏவாயமிதி ஜ்ஞாநம் ஸேயம் ஜ்வாலேவ விப்⁴ரம: ॥ 11॥
அஸ்தி பா⁴தீதிதீ⁴ப்⁴ராந்தைராத்மாநாத்மஸு கல்ப்யதே ।
ஹாநோபாதா³நராஹித்யாதா³காஶ: கிம் ப்ரகாஶதே ॥ 12॥
இத்யேவம் பௌ³த்³த⁴ஸித்³தா⁴ந்தீ பா⁴ஷமாணோ நிஷித்³த்⁴யதே ।
ஶூந்யம் சேஜ்ஜக³தோ ஹேது: ஜக³தே³வ ந ஸித்³த்⁴யதி ॥ 13॥
க⁴ட: ஶூந்ய: பட: ஶூந்ய:இதி கை: ப்ரதிபாத்³யதே ।
நைவ பா⁴ஸேத ஶூந்யம் சேஜ்ஜக³ந்நரவிஷாணவத் ॥ 14॥
வஸ்த்வர்தீ² கிமுபாத³த்³யாத்³பா⁴ரார்த:² கிம் பரித்யஜேத் ।
கோ வித³த்⁴யாந்நிஷித்³த்⁴யேத்³வா ஶூந்யத்வாத்ஸ்வஸ்ய சாத்மந: ॥ 15॥
அவஸீதே³ந்நீராகூதம் தஸ்மாத்ஸர்வமித³ம் ஜக³த் ।
ஸ்கந்தா⁴நாம் பரமாணூநாம் ந ஸங்கா⁴தயிதாஸ்தி சேத் ॥ 16॥
ஸங்கா⁴தோ ந விநா ஹேதும் ஜடா³ க⁴டபடாத³ய: ।
மஹாநுபா⁴வோ பூ⁴யாஸமிதி ப்⁴ராந்தஶ்ச மந்யதே ॥ 17॥
ஆத்மாபலாபகோ பௌ³த்³த: ⁴ கிமர்த²ம் சரதி வ்ரதம் ।
ப்ரத்யபி⁴ஜ்ஞா யதி³ ப்⁴ராந்தி: போ⁴ஜநாதி³ கத²ம் ப⁴வேத் ॥ 18॥
இஷ்டஸாத⁴நமேவைதத³ந்நம் க³ததி³நாந்நவத் ।
இதி நிஶ்சித்ய பா³லோऽபி போ⁴ஜநாதௌ³ ப்ரவர்ததே ॥ 19॥

manasollasa.pdf 19



மாநஸோல்லாஸ

அவகாஶப்ரதா³த்ரு’த்வமாகாஶார்த²க்ரியா யதா² ।
ததை²வார்த²க்ரியா பும்ஸ: கர்த்ரு’த்வஜ்ஞாத்ரு’தாதி³கா ॥ 20॥
ஸுஷுப்திஸமயேப்யாத்மா ஸத்யஜ்ஞாநஸுகா²த்மக: ।
ஸுக²மஸ்வாப்ஸமித்யேவம் ப்ரத்யபி⁴ஜ்ஞாயதே யத: ॥ 21॥
ப்ரத்யபி⁴ஜ்ஞாயத இதி ப்ரயோக:³ கர்மகர்தரி ।
ஆத்மா ஸ்வயம்ப்ரகாஶாத்வாஜ்ஜாநாத்யாத்மாநமாத்மநா ॥ 22॥
ஸுஷுப்தௌ மாயயா மூட: ⁴ ஜடோ³ந்த⁴ இதி லக்ஷ்யதே ।
அப்ரகாஶதயா பா⁴தி ஸ்வப்ரகாஶதயாபி ச ॥ 23॥
ஜடா³த்மநி ச தே³ஹாதௌ³ஸாக்ஷாதீ³ஶோ விவிச்யதே ।
ஏஷைவ மோஹிநீ நாம மாயாஶக்திர்மஹேஶிது: ॥ 24॥
மோஹாபோஹ: ப்ரமாத்ரூ’ணாம் மோக்ஷ இத்யபி⁴தீ⁴யதே ।
அவஸ்தா²த்ரயநிர்முக்தோ தோ³ஷதி³பி⁴ரநாவில: ॥ 25॥
இஷீக இவ ஸந்மாத்ரோ ந்யக்³ரோத⁴கணிகோபம: ।
பா³ஹ்யாபா³ஹ்யத³ளோந்முக்தகத³ளீகந்த³ஸந்நிப: ⁴ ॥ 26॥
நிரம்ஶோ நிர்விகாரஶ்ச நிராபா⁴ஸோ நிரஞ்ஜந: ।
புருஷ: கேவல: பூர்ண: ப்ரோச்யதே பரமேஶ்வர: ॥ 27॥
வாசோ யத்ர நிவர்தந்தே மநோ யத்ர விலீயதே ।
ஏகீப⁴வந்தி யத்ரைவ பூ⁴தாநி பு⁴வநாநி ச ॥ 28॥
ஸமஸ்தாநி ச தத்த்வாநி ஸமுத்³ரே ஸிந்த⁴வோ யதா² ।
க: ஶோகஸ்தத்ர கோ மோஹ ஏகத்வமநுபஶ்யத: ॥ 29॥
வாச்யவாசகரூபத்வாத்ஸவிகல்போऽபி ஸந்நயம் ।
தே³ஹாதீ³நாம் வ்யபோஹேந ஸம்ப⁴வேந்நிர்விகல்பகம் ॥ 30॥
அஸந்நேவ ப⁴வேத்³வித்³வாநஸத்³ப்³ரஹ்மேதி வேத³ சேத் ।
அஸ்தி ப்³ரஹ்மேதி சேத்³வேத³ஸந்தேமேநம் ததோ விது:³ ॥ 31॥
இதி ஶ்ரீத³க்ஷிணாமூர்திஸ்தோத்ரார்த²ப்ரதிபாத³கே ।
ப்ரப³ந்தே⁴ மாநஸோல்லாஸே ஷஷ்டோ²ல்லாஸஸ்ய ஸங்க்³ரஹ: ॥ 32॥
பா³ல்யாதி³ஷ்வபி ஜாக்³ரதா³தி³ஷு ததா²ஸர்வாஸ்வவஸ்தா²ஸ்வபி

வ்யாவ்ரு’த்தாஸ்வநுவர்தமாநமஹமித்யந்த:ஸ்பு²ரந்தம் ஸதா³ ।
ஸ்வாத்மாநம் ப்ரகடீகரோதி ப⁴ஜதாம் யோ முத்³ரயா ப⁴த்³ரயா
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 7॥

8

ப்ரத்யபி⁴ஜ்ஞாப³லாதா³த்மா ஸ்தா²யீ நிர்தா⁴ர்யதே யதி³ ।
கா நாம ப்ரத்யபி⁴ஜ்ஞைஷா கிம் வா தஸ்யா: ப்ரயோஜநம் ॥ 1॥
ப்ரத்யக்ஷாதி³ப்ரமாணேஷு ப்ரத்யபி⁴ஜ்ஞா ந பட்²யதே ।
கத²ம் தஸ்யா: ப்ரமாணத்வமிதி ப்ரு’ச்ச²ந் ப்ரபோ³த்⁴யதே ॥ 2॥
பா⁴தஸ்ய கஸ்ய சித்பூர்வம் பா⁴ஸமாநஸ்ய ஸாம்ப்ரதம் ।
ஸோऽயமித்யநுஸந்தா⁴நம் ப்ரத்யபி⁴ஜ்ஞாநமுச்யதே ॥ 3॥
தத்³தே³ஶகாலாகாராதீ³நவதூ⁴யாநுஷ்ங்கி³காந் ।
யதை²கம் வஸ்த்வநுஸ்யூதம் ஸோऽயமித்யபி⁴தீ⁴யதே ॥ 4॥
மாயாநுஷ்ங்க³ஸஞ்ஜாதகிஞ்சிஜ்ஜ்ஞத்வாத்³யபோஹநாத் ।
ஸர்வஜ்ஞத்வாதி³விஜ்ஞாநம் ப்ரத்யபி⁴ஜ்ஞாநமாத்மந: ॥ 5॥
பூர்வஜந்மாநுபூ⁴தார்த²ஸ்மரணாந்ம்ரு’க³ஶாப³க: ।
ஜநநீஸ்தந்யபாநாய ஸ்வயமேவ ப்ரவர்ததே ॥ 6॥
தஸ்மாந்நிஶ்சீயதே ஸ்தா²யீத்யாத்மா தே³ஹாந்தரேஷ்வபி ।
ஸ்ம்ரு’திம் விநா ந க⁴டதே ஸ்தந்யபாநம் ஶிஶோர்யத: ॥ 7॥
பூர்வத்ராநுப⁴வே காலே ஸ்ம்ரு’திகாலே பரத்ர ஸந் ।
ஆத்மா ஸம்ஸ்காரரூபேண ஸ்மரத்யர்த²ம் ஸ்வநிஷ்டி²தம் ॥ 8॥
ப்ரத்யபி⁴ஜ்ஞேதி பா⁴வாநாம் ஸ்ம்ரு’திஶ்சேத³பி⁴தீ⁴யதே ।
ஆத்மஸ்தை²ர்யே ப்ரமாணத்வம் ஸ்ம்ரு’திஶ்ச ப்ராப்நுயாத்கத²ம் ॥ 9॥
ஸ்ம்ரு’தௌ ப்ரகாஶோ நார்த²ஸ்ய ந சாப்யர்த²ஸ்ய நிஶ்சய: ।
ந சாப்யர்தா²நுப⁴வயோரங்கு³ல்யோரிவ ஸம்ப⁴வேத் ॥ 10॥
நாநுபூ⁴திவிஶிஷ்டஸ்ய பதா³ர்த²ஸ்ய ச த³ண்டி³வத் ।
ஸர்வத்ராப்யேவமித்யேவம் ப்ரஸங்கா³தி³தி சேச்ச்²ரு’ணு ॥ 11॥
ப்ராக்தநாநுப⁴வே நஷ்டே தத³வஷ்டம்ப⁴ஸம்ப⁴வாத் ।

ஸம்ஸ்காரஸம்ஜ்ஞாத்ஸாமக்³ர்யாத் பௌருஷாஜ்ஜாயதே ஸ்ம்ரு’தி: ॥ 12॥
ஆவேத்³யாநுப⁴வே நஷ்டே ததீ³யம் விஷயம் ப்ரதி ।
அநுபா⁴வகமாத்மாநம் போ³த⁴யத்யநபாயிநம் ॥ 13॥
விஷயே ச ப்ரமுஷிதே நஷ்டே வாऽநுப⁴வே ஸதி ।
ஸ்வவிஶ்ராந்தம் ஸ்மரத்யர்த²ம் தே³வோऽப்ரமுஷித:ஸதா³ ॥ 14॥
ப்ரமோஷணம் ப்ரமாத்ரூ’ணாம் மாயயா தமஸா க்ரு’தம் ।
மாயாவித்³யே ப்ரபோ: ⁴ ஶக்தீ பா⁴நோஶ்சா²யாப்ரபோ⁴பமே ॥ 15॥
அர்தா²நாச்ச²த³யேந்மாயா வித்³யா வ்யாக்ஷிப்ய த³ர்ஶயேத் ।
ப்ரத்யபி⁴ஜ்ஞைவ ஸர்வேஷாம் ப்ரமாணாநாம் ச ஸாத⁴நம் ॥ 16॥
ஈஶ்வரோந்யோஹமப்யந்ய இதி விச்சே²த³காரிணீம் ।
வ்யாக்ஷிப்ய வித்³யயா மாயாமீஶ்வரோஹமிதி ஸ்ம்ரு’தி: ॥ 17॥
ஈஷத்ப்ரகாஶோபூ⁴தீ³ஶோ மாயாயவநிகாவ்ரு’த: ।
ஸம்யகா³வரணாபாயே ஸஹஸ்ராம்ஶுரிவ ஸ்பு²ரேத் ॥ 18॥
ந காரணாநாம் வ்யாபார: ப்ரமாணாநாம் ந வா புந: ।
ப்ரத்யபி⁴ஜ்ஞாபநம் நாம மோஹாபஸரணம் பரம் ॥ 19॥
யாவந்தி ஸந்தி மாநாநி வ்யவஹாரப்ரவ்ரு’த்தயே ।
தேஷாம் மோஹாபஸரணாத்³வ்யபாரோந்யோ ந வித்³யதே ॥ 20॥
ஜடா³ந்ரு’தபரிச்சி²ந்நதே³ஹத⁴ர்மாஶ்சிதா³த்மநி ।
ஸத்யஜ்ஞாநஸுகா²த்மத்வம் மோஹாத்³தே³ஹேऽபி கல்ப்யதே ॥ 21॥
ஶுக்தௌ ரஜதமித்யேவம் யதா² வ்யாமுஹ்யதேऽந்யதா² ।
ஸஏவ ர்ரூப்யம் சேத்³பா⁴தி விலயஸ்தே ந ஸித்⁴யதி ॥ 22

நாத்யந்தாஸத்ப்ரகாஶேத நரஶ‍்ரு’ங்கா³தி³வத்க்வசித் ।
காந்தாகராதௌ³ ரஜதமிதி ஸ்யாத்ஸ்மரணம் ப்⁴ரமே ॥ 23॥
தேநேத³ம் துல்யமித்யேவம் ஸ்யாத்ஸாத்³ரு’ஶ்யாத்³யதி³ ப்⁴ரம: ।
பீத: ஶங்கோ²கு³ட³ஸ்திக்த இத்யாதௌ³ நாஸ்தி துல்யதா ॥ 24॥
தாதா³த்ம்யேந ஸ்பு²ரதி சேத்³ரஜதத்வேந ஶுக்திகா ।
விப்⁴ரமோ நிரதி⁴ஷ்டா²நோ பா³தோ⁴ நிரவதி⁴ர்ப⁴வேத் ॥ 25॥
பு³த்³தி⁴ஸ்தி²தம் சேத்³ரஜதம் பா³ஹ்யத்வேந ப்ரதீயதே ।

கு³ஞ்ஜாதௌ³ ஜ்வலநாரோபே தே³ஹதா³ஹ: ப்ரஸஜ்யதே ॥ 26॥
யுக்திஹீநப்ரகாஶத்வாத்³ ப்⁴ராந்தேர்ந ஹ்யஸ்தி லக்ஷணம் ।
யதி³ஸ்யால்லக்ஷணம் கிஞ்சித்³ ப்⁴ராந்திரேவ ந ஸித்⁴யதி ॥ 27॥
ஜலசந்த்³ரவதே³கஸ்மிந்நிர்ப⁴யே ரஜ்ஜுஸர்பவத் ।
ப்ரதீயதே யதா²ஸ்வர்ணே காரணே கடகாதி³வத் ॥ 28॥
உபாத்தே ரூப்யவச்சு²க்தௌ வ்யாப்தே யக்ஷபுரீவ கே² ।
ரஶ்ம்யம்பு³வத்ஸ்பு²ரத்³ரூபே ஸ்தா²ணௌ சோரவத³க்ரியே ॥ 29॥
அஸத்கல்பமித³ம் விஶ்வமாத்மந்யாரோப்யதே ப்⁴ரமாத் ।
ஸ்வயம்ப்ரகாஶம் ஸத்³ரூபம் ப்⁴ராந்திபா³த⁴விவர்ஜிதம் ॥ 30॥
ப்ரத்யபி⁴ஜ்ஞாயதே வஸ்து ப்ராக்³வந்மோஹே வ்யபோஹிதே ।
தே³ஹாத்³யுபாதௌ⁴ நிர்தூ⁴தே ஸ்யாதா³த்மைவ மஹேஶ்வர: ॥ 31॥
ஸ்ம்ரு’தி: ப்ரத்யக்ஷமைதிஹ்யமித்யாதீ³ந்யபராண்யபி ।
ப்ரமாணாந்யாப்தவாகா³ஹ ப்ரத்யபி⁴ஜ்ஞாப்ரஸித்³த⁴யே ॥ 32॥
இதி ஶ்ரீத³க்ஷிணாமூர்திஸ்தோத்ரார்த²ப்ரதிபாத³கே ।
ப்ரப³ந்தே⁴ மாநஸோல்லாஸே ஸப்தமோல்லாஸஸங்க்³ரஹ: ॥ 33॥
விஶ்வம் பஶ்யதி கார்யகாரணதயா ஸ்வஸ்வாமிஸம்ப³ந்த⁴த:
ஶிஷ்யாசார்யதயா ததை²வ பித்ரு’புத்ராத்³யாத்மநா பே⁴த³த: ।
ஸ்வப்நே ஜாக்³ரதி வா ஏஷ புருஷோ மாயாபரிப்⁴ராமித:
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 8॥

9

ப்ரகாஶவ்யதிரேகேண பதா³ர்த:² கோऽபி நாஸ்தி சேத் ।
பரமார்தோ²பதே³ஶாந்தோ வ்யவஹார: கத²ம் ப⁴வேத் ॥ 1॥
கஸ்ய ப³ந்த⁴ஶ்ச மோக்ஷஶ்ச ப³த்⁴யதே கேந ஹேதுநா ।
மாயயா லக்ஷணம் கிம் ஸ்யாதி³த்யேவம் பரிப்ரு’ச்ச²த: ॥ 2॥
ப்ரஶந:ஸ்யாது³த்தரம் வக்தும் ப்ரதிபத்தும் ஸுகே²ந ச ।
உக்தோர்த:²ஸப்தபி: ⁴ ஶ்லோகை: புந:ஸங்க்ஷிப்ய கத்²யதே ॥ 3॥
பௌநருக்த்யம் ந தோ³ஷோऽத்ர ஶப்³தே³நார்தே²ந வா ப⁴வேத் ।

அப்⁴யாஸேந க³ரீயஸ்த்வமர்த²ஸ்ய ப்ரதிபாத்³யதே ॥ 4॥
ஸ்வயம்ப்ரகாஶே ஸத்³ரூபேऽப்யேகஸ்மிந்பரமேஶ்வரே ।
கார்யகாரணஸம்ப³ந்தா⁴த்³யநேகவித⁴கல்பநா ॥ 5॥
ராஹோ: ஶிர:ஸுஷி: க²ஸ்ய மமாத்மா ப்ரதிமாவபு: ।
இத்யாதி³கல்பநா துல்யா ந ப்ரு’த²க்³வஸ்துகோ³சரா ॥ 6॥
உபாஸ்யோபாஸகத்வேந கு³ருஶிஷ்யக்ரமேண ச ।
ஸ்வாமிப்⁴ரு’தாதி³ரூபேண க்ரீட³தி ஸ்வேச்ச²யேஶ்வர: ॥ 7॥
பிதரம் ப்ரதி புத்ரோ ய: புத்ரம் ப்ரதி பிதைவ ஸ: ।
ஏக ஏவ ஹி நாநேவ கல்ப்யதே ஶப்³த³மாத்ரத: ॥ 8॥
தஸ்மாத்ப்ரகாஶ ஏவாஸ்தி பரமார்த²நிரூபணே ।
பே⁴த³ப்ரதீதிர்மித்²யைவ மாயயாऽऽத்மநி கல்பிதா ॥ 9॥
மித்²யாத்வம் நாம பா³த்⁴யத்வம் ஸம்யக்³ஜ்ஞாநோத³யே ஸதி ।
ஶிஷ்யாசார்யோபதே³ஶாதி³ஸ்வப்நவத்ப்ரதிபா⁴ஸதே ॥ 10॥
மித்²யாபூ⁴தோऽபி வேதா³ந்த:ஸத்யமர்த²ம் ப்ரபோ³த⁴யேத் ।
தே³வதாப்ரதிமாவச்ச சித்ரவத்ப்ரதிபி³ம்ப³வத் ॥ 11॥
ஸர்வோऽபி வ்யவஹாரோऽயம் மாயயா பரிஜ்ரு’ம்ப⁴ணம் ।
ஸுஷுப்திஸத்³ரு’ஶீ மாயா ஸ்வப்ரபோ³தே⁴ந பா³த்⁴யதே ॥ 12॥
யுக்திஹீநப்ரகாஶஸ்ய ஸம்ஜ்ஞா மாயேதி கத்²யதே ।
நாஸதீ த்³ரு’ஶ்யமாநா ஸா பா³த்⁴யமாநா ந வா ஸதீ ॥ 13॥
ந ப்ரகாஶாதி³யம் பி⁴ந்நா சா²யேவார்கஸ்ய தாமஸீ ।
ந சாபி⁴ந்நா ஜட³த்வேந விரோதா⁴ந்நோப⁴யாத்மிகா ॥ 14॥
ஸ்வஹேத்வவயவாபா⁴வாந்நேயம் ஸாவயவோச்யதே ।
ந சாவயவஹீநா ஸா கார்யேஷ்வவயவாந்விதா ॥ 15॥
அவிசாரிதஸித்³தே⁴யம் மாயாவேஶ்யாவிலாஸிநீ ।
புருஷம் வஞ்சயத்யேவ மித்²யாபூ⁴தை:ஸ்வவிப்⁴ரமை: ॥ 16॥
ந தஸ்யா மூலவிச்சே²த³மபி⁴வாஞ்ச²தி கேசந ।
தேஷாம் பக்ஷே கத²ம் மோக்ஷோ மநஸ:ஸம்ப⁴விஷ்யதி ॥ 17॥

திஸ்ரோப்யவஸ்தா² மநஸோ ஜாக்³ரத்ஸ்வப்நஸுஷுப்தய: ।
சக்ரவத்பரிவர்தந்தே பே⁴த³ப்⁴ராந்த்யேகஹேதவ: ॥ 18॥
தாபி: ⁴ கரோதி கர்மாணி புநஸ்தைர்ப³த்⁴யதே மந: ।
மநஸ: கேவல:ஸாக்ஷீ பா⁴நுவத்புருஷ: பர: ॥ 19॥
யதா² ப்ராணிக்ரு’தைரர்க: கர்மபி⁴ர்நைவ ப³த்⁴யதே ।
ததா² மந:க்ரு’தைராத்மா ஸாக்ஷித்வாந்நைவ ப³த்⁴யதே ॥ 20॥
ஆத்மா கரோதி கர்மாணி ப³த்⁴யதே முச்யதே ச தை: ।
இத்யௌபசாரிகீ க்ல்ரு’ப்திர்ப்⁴ரமமாத்ரைவ கேவலம் ॥ 21॥
தூ⁴மாப்⁴ரதூ⁴லீநீஹாரைரஸ்ப்ரு’ஷ்டோऽபி தி³வாகர: ।
யதா² ச²ந்ந இவாபா⁴தி ததை²வாத்மாऽபி மாயயா ॥ 22॥
யதா²லீலாவஶாத்கஶ்சித்³ப்⁴ராம்யமாண:குமாரக: ।
ப்⁴ரமத்தத்பஶ்யதி ஜக³த் ஶதசந்த்³ரம் நப: ⁴ஸ்த²லம் ॥ 23॥
ததை²வ மாயயா ஜீவோ ப்⁴ராமிதோ வாஸநாவஶாத் ।
நாநாகாரமித³ம் விஶ்வம் ப்⁴ரமமாணம் ச பஶ்யதி ॥ 24॥
ஸம்ஸ்ரு’ஜ்ய மநஸா தே³வ:ஸம்ஸரந்நிவ லக்ஷ்யதே ।
யதா²ऽர்கோ ஜலஸம்ஸர்கா³ச்சலந்நாநேவ லக்ஷ்யதே ॥ 25॥
யோகா³ப்⁴யாஸவஶாத்³யேந மநோ நிர்விஷயம் க்ரு’தம் ।
நிவ்ரு’த்த:ஸ புமாம்ஸத்³யோ ஜீவந்முக்தோ ப⁴விஷ்யதி ॥ 26॥
த்³வா ஸுபர்ணௌ ச ஸயுஜாப⁴வந்மாயயா ஶிவ: ।
அஜாமேகாம் ஜுஷந்நேகோ நாநேவாஸீதி³தி ஶ்ருதி: ॥ 27॥
இதி ஶ்ரீத³க்ஷிணாமூர்திஸ்தோத்ரார்த²ப்ரதிபாத³கே ।
ப்ரப³ந்தே⁴ மாநஸோல்லாஸே அஷ்டமோல்லாஸஸங்க்³ரஹ: ॥ 28॥
பூ⁴ரம்பா⁴ம்ஸ்யநலோऽநிலோऽம்ப³ரமஹர்நாதோ²ஹிமாம்ஶு: புமாந்
இத்யாபா⁴தி சராசராத்மகமித³ம் யஸ்யைவ மூர்த்யஷ்டகம் ।
நாந்யத்கிஞ்சந வித்³யதே விம்ரு’ஶதாம் யஸ்மாத்பரஸ்மாத்³விபோ: ⁴
தஸ்மை ஶ்ரீ கு³ருமூர்தயே நம இத³ம் ஶ்ரீத³க்ஷிணாமூர்தயே ॥ 9॥

கத²மேவம்விதா⁴ மாயா நிவர்தேதேதி ப்ரு’ச்ச²த: ।
ஈஶ்வரோபாஸநாரூபஸ்தது³பாய: ப்ரகீர்த்யதே ॥ 1॥
ஷட்த்ரிம்ஶத்தத்த்வரூபாஸு பரமேஶ்வரமூர்திஷு ।
ப்ரத்யக்ஷேணோபலப்⁴யந்தே ஸர்வைரப்யஷ்டமூர்தய: ॥ 2॥
அமேயாஸு மந:க்ஷிப்ரமாரோடு⁴ம் நார்ஹதீத்யத: ।
மூர்த்யஷ்டகமயீம் ப்³ரூத கு³ரு:ஸர்வாத்மபா⁴வநாம் ॥ 3॥
விராட்ச²ரீரே ப்³ரஹ்மாண்டே³ ப்ராணிநாமபி விக்³ரஹே ।
ஷட்த்ரிம்ஶத்தத்த்வஸங்கா⁴த:ஸர்வத்ராப்யநுவர்ததே ॥ 4॥
வ்யாப்திர்வ்யஷ்டிஶரீரேऽஸ்மிந்மநஸோ வ்யஷ்டிரூபிண: ।
தஸ்மாத்ஸர்வாத்மகமித³ம் ஸ்வஶரீரம் விசிந்தயேத் ॥ 5॥
வ்யஷ்ட்யுபாஸநயா பும்ஸ:ஸமஷ்டிவ்யாப்திமாப்நுயாத் ।
உபஸங்க்ராமதீத்யேவம் த³ஶக்ரு’த்வ உபாதி³ஶத் ॥ 6॥
ப்³ரஹ்மாண்ட³ஸ்யோத³ரே லோகா:ஸப்தபூ⁴ராத³ய:ஸ்ம்ரு’தா: ।
மூலாதி³ப்³ரஹ்மரந்த்⁴ராந்தேஷ்வாதா⁴ரேஷு வஸந்தி தே ॥ 7॥
வீணாத³ண்டோ³ மஹாமேருஸ்தீ²நி குலபர்வதா: ।
க³ங்கா³ து பிங்க³ளா நாடீ³ யமுநேடா³ ப்ரகீர்திதா ॥ 8॥
ஸரஸ்வதீ ஸுஷும்நோக்தா நாட்³யோந்யா: புண்யநிம்நகா:³ ।
த்³வீபா:ஸ்யுர்தா⁴தவ:ஸப்த ஸ்வேத³பா³ஷ்பாத³யோப்³த⁴ய: ॥ 9॥
மூலே திஷ்ட²தி காலாக்³நிரஸ்தி²மத்⁴யே ச பா³ட³ப:³ ।
வைத்³யுதோக்³நி:ஸுஷும்நாயாம் பார்தி²வோ நாபி⁴மண்ட³லே ॥ 10॥
ஹ்ரு’தி³ திஷ்ட²தி ஸூர்யாக்³நி: கபாலே சந்த்³ரமண்ட³லம் ।
நக்ஷத்ராண்யபராண்யாஹுர்நேத்ராதீ³நீந்த்³ரியாண்யபி ॥ 11॥
தா⁴ர்யந்தே வாயுபி⁴ர்லோகா: யதா² ப்ரவஹணாதி³பி: ⁴ ।
ப்ராணாதி³பி⁴ர்த³ஶவிதை⁴ர்தா⁴ர்யதே வாயுபி⁴ர்வபு: ॥ 12॥
ப்ராப்யேடா³பிங்க³ளே ப்ராணோ மூலாத்ஸூர்யஸ்வரூபத: ।
நாஸிகாப்⁴யாம் ப³ஹிர்க³த்வா லீயதே த்³விஷட³ங்கு³லே ॥ 13॥

அஷ்டாங்கு³ளேந ஸோமாத்மா நாடீ³ப்⁴யாமந்தராவிஶத் ।
மலமூத்ரமருச்சு²க்ராண்யபாநோ விஸ்ரு’ஜேத்³ப³ஹி: ॥ 14॥
அக்³நீஷோமமயோ பூ⁴த்வா ஸுஷும்நாரந்த்⁴ரமாஶ்ரித: ।
ஆப்³ரஹ்மரந்த்⁴ரமுத்³க³ச்ச²ந்நுதா³நோ வர்த⁴தே ஸ்வயம் ॥ 15॥
வ்யாபயேத்³வபுஷி வ்யாநோ பு⁴க்தாந்நரஸமந்வஹம் ।
ஸந்து⁴க்ஷணம் ஸமாநஸ்து காயாக்³நே:குருதே ஸதா³ ॥ 16॥
நாகோ³ஹிக்காகர:கூர்மோ நிமேஷோந்மேஷகாரக: ।
க்ஷுதம் கரோதி க்ரு’கரோ தே³வத³த்தோ விஜ்ரு’ம்ப⁴ணம் ॥ 17॥
ஸ்தௌ²ல்யம் த⁴நஞ்ஜய:குர்யாந்ம்ரு’தம் சாபி ந முஞ்சதி ।
ஆகாஶோ ப³ஹிரப்யந்தரவகாஶம் ப்ரயச்ச²தி ॥ 18॥
சந்த்³ரார்கௌ காலநேதாரௌ ப்ராணாபாநௌ ஶரீரிணாம் ।
ஸாக்ஷீ புருஷ இத்யேவம் மூர்த்யஷ்டகமித³ம் வபு: ॥ 19॥
ஸமநஸ்கமித³ம் யோகீ³ ஸேவமாந உபாஸநம் ।
அஷ்டாங்க³யோக³யுக்த:ஸந்நமநஸ்கம் ஸ க³ச்ச²தி । 20॥
மந: ப்ரஸாத:³ஸந்தோஷோ மௌநமிந்த்³ரியநிக்³ரஹ: ।
த³யா தா³க்ஷிண்யமாஸ்திக்யமார்ஜவம் மார்த³வம் க்ஷமா ॥ 21॥
பா⁴வஶுத்³தி⁴ரஹிம்ஸா ச ப்³ரஹ்மசர்யம் ஸ்ம்ரு’திர்த்⁴ரு’தி: ।
இத்யேவமாத³யோந்யே ச மந:ஸாத்⁴யா யமா:ஸ்ம்ரு’தா: ॥ 22॥
ஸ்நாநம் ஶௌசம் க்ரது:ஸத்யம் ஜபோ ஹோமஶ்ச தர்பணம் ।
தபோ தா³நம் திதிக்ஷா ச நமஸ்கார: ப்ரத³க்ஷிணம் ॥ 23॥
வ்ரதோபவாஸாத்³யாஶ்சாந்யே காயிகா நியமா:ஸ்ம்ரு’தா: ।
ஸ்வஸ்திகம் கோ³முக²ம் பத்³யம் ஹம்ஸாக்²யம் ப்³ராஹ்மமாஸநம் ॥ 24॥
ந்ரு’ஸிம்ஹம் க³ருட³ம் கூர்மம் நாகா³க்²யம் வைஷ்ணவாஸநம் ।
வீரம் மயூரம் வஜ்ராக்²யம் ஸித்³தா⁴க்²யம் ரௌத்³ரமாஸநம் ॥ 25॥
யோந்யாஸநம் விது:³ ஶாக்தம் ஶைவம் பஶ்சிமதாநகம் ।
நிராலம்ப³நயோக³ஸ்ய நிராலம்ப³நமாஸநம் ॥ 26॥
நிராலம்ப³தயா த்⁴யாநம் நிராலம்ப:³ஸதா³ஶிவ: ।
ரேசக: பூரகஶ்சைவ கும்ப⁴க: ப்ராணஸம்யம: ॥ 27॥

இந்த்³ரியாணாம் ஸமஸ்தாநாம் விஷயேப்⁴யோ நிவாரணம் ।
ப்ரத்யாஹார இதி ப்ரோக்தம் ப்ரத்யாஹாரார்த²வேதி³பி: ⁴ ॥ 28॥
ஆதா⁴ரே க்வாபி மநஸ:ஸ்தா²பநம் தா⁴ரணோச்யதே ।
ப்³ரஹ்மவிஷ்ணுஶிவாதீ³நாம் சிந்தா த்⁴யாநம் ப்ரசக்ஷதே ॥ 29॥
த்⁴யாநாத³ஸ்பந்த³நம் பு³த்³தே: ⁴ ஸமாதி⁴ரபி⁴தீ⁴யதே ।
அமநஸ்கஸமாதி⁴ஸ்து ஸர்வசிந்தாவிவர்ஜிதம் ॥ 30॥
சித்தே நிஶ்சலதாம் யாதே ப்ராணோ ப⁴வதி நிஶ்சல: ।
சித்தஸ்ய நிஶ்சலத்வாய யோக³ம் ஸத்⁴யாநமப்⁴யஸேத் ॥ 31॥
ஆகுஞ்சநமபாநஸ்ய ப்ராணஸ்ய ச நிரோத⁴நம் ।
லம்பி³கோபரி ஜிஹ்வாயா:ஸ்தா²பநம் யோக³ஸாத⁴நம் ॥ 32॥
சித்தே நிஶ்சலதாம் யாதே ப்ராணே மத்⁴யபத²ம் க³தே ।
சிஹ்நாந்யேதாநி ஜாயந்தே பஞ்சபூ⁴தஜயாத்ப்ரு’த²க் ॥ 33॥
மலமூத்ரகபா²ல்பத்வமாரோக்³யம் லகு⁴தா தநோ: ।
ஸுக³ந்த: ⁴ ஸ்வர்ண[ஸ்வர] வர்ணத்வம் ப்ரத²மம் யோக³லக்ஷணம் ॥ 34॥
கண்டகாக்³ரேஷ்வஸங்க³த்வம் ஜலபங்கேஷ்வமஜ்ஜநம் ।
க்ஷுத்த்ரு’டா³தி³ஸஹிஷ்ணுத்வம் த்³விதீயம் யோக³லக்ஷணம் ॥ 35॥
ப³ஹ்வந்நபாநபோ⁴க்த்ரு’த்வமாதபாக்³நிஸஹிஷ்ணுதா ।
த³ர்ஶநம் ஶ்ரவணம் தூ³ராத்த்ரு’தீயம் யோக³லக்ஷணம் ॥ 36॥
மண்டூ³கப்லவநம் பூ⁴மௌ மர்கடப்லவநம் த்³ருமே ।
ஆகாஶக³மநம் சேதி சதுர்த²ம் யோக³லக்ஷணம் ॥ 37॥
ஜ்ஞாநம் த்ரிகாலவிஷயமைஶ்வர்யமணிமாதி³கம் ।
அநந்தஶக்திமத்வம் ச பஞ்சமம் யோக³லக்ஷணம் ॥ 38॥
ப்ராணே ஸுஷும்நாம் ஸம்ப்ராப்தே நாதோ³ந்த: ஶ்ரூயதேஷ்டதா⁴ ।
க⁴ண்டாது³ந்து³பி⁴ஶங்கா²ப்³தி⁴வீணாவேண்வாதி³தாலவத் ॥ 39॥
தநூநபாத்தடித்தாராதாரேஶதபநோபமம் ।
ப்³ரஹ்மநாடீ³ம் க³தே ப்ராணே பி³ம்ப³ரூபம் ப்ரகாஶதே ॥ 40॥
ஶ்வாஸாஶ்சரந்தி யாவந்தோ மநுஷ்யஸ்ய தி³நம் ப்ரதி ।

தாவந்தி யோஜநாந்யர்க: ஶ்வாஸேஶ்வாஸே ப்ரதா⁴வதி ॥ 41॥
ஏகவிம்ஶதிஸாஹஸ்ரம் ஷட்ச²தம் ஶ்வாஸஸங்க்²யயா ।
ஸோऽஹமித்யுச்சரத்யாத்மா மந்த்ரம் ப்ரத்யஹமாயுஷே ॥ 42॥
ஸகாரம் ச ஹகாரம் ச லோபயித்வா ப்ரயோஜயேத் ।
ஸந்தி⁴ம் வை பூர்வரூபாக்²யம் ததோऽஸௌ ப்ரணவோ ப⁴வேத் ॥ 43॥
அகாரஶ்சாப்யுகாரஶ்ச மகாரோ பி³ந்து³நாத³கௌ ।
பஞ்சாக்ஷராண்யமூந்யாஹு: ப்ரணவஸ்தா²நி பண்டி³தா: ॥
ப்³ரஹ்மா விஷ்ணுஶ்ச ருத்³ரஶ்சாபீஶ்வரஶ்ச ஸதா³ஶிவ: ।
தேஷ்வக்ஷரேஷு திஷ்ட²ந்தி ஷட்த்ரிம்ஶத்தத்த்வஸம்யுதா: ॥ 45॥
கு³ருப்ரஸாதா³ல்லப⁴தே யோக³மஷ்டாங்க³லக்ஷணம் ।
ஶிவப்ரஸாதா³ல்லப⁴தே யோக³ஸித்³தி⁴ம் ச ஶாஶ்வதீம் ॥ 46॥
ஸச்சிதா³நந்த³ரூபாய பி³ந்து³நாதா³ந்தராத்மநே ।
ஆதி³மத்⁴யாந்தஶூந்யாய கு³ரூணாம் கு³ரவே நம: ॥ 47॥
இதி ஶ்ரீத³க்ஷிணாமூர்திஸ்தோத்ரார்த²ப்ரதிபாத³கே ।
ப்ரப³ந்தே⁴ மாநஸோல்லாஸே நவமோல்லாஸஸங்க்³ரஹ: ॥ 48॥
ஸர்வாத்மத்வமிதி ஸ்பு²டீக்ரு’தமித³ம் யஸ்மாத³முஷ்மிம்ஸ்தவே
தேநாஸ்ய ஶ்ரவணாத்தத³ர்த²மநநாத்³த்⁴யாநாச்ச ஸங்கீர்தநாத் ।
ஸர்வாத்மத்வமஹாவிபூ⁴திஸஹிதம் ஸ்யாதீ³ஶ்வரத்வம் ஸ்வத:
ஸித்³த்⁴யேத்தத்புநரஷ்டதா⁴ பரிணதம் சைஶ்வர்யமவ்யாஹதம் ॥ 10॥

11

பரிச்சி²ந்நமஹம்பா⁴வம் பரித்யஜ்யாநுஷங்கி³கம் ।
பூர்ணாஹம்பா⁴வலாபோ⁴ஸ்ய ஸ்தோத்ரஸ்ய ப²லமுச்யதே ॥ 1॥
புத்ரபௌத்ரக்³ரு’ஹக்ஷேத்ரத⁴நதா⁴ந்யஸம்ரு’த்³த⁴ய: ।
அர்வாசீநாஶ்ச ஸித்⁴யந்தி ஸ்வர்க³பாதாளபூ⁴மிஷு ॥ 2॥
பாகே ப்ரவர்தமாநஸ்ய ஶீதாதி³பரிஹாரவத் ।
ப்ராஸங்கி³காஶ்ச ஸித்⁴யந்தி ஸ்தோத்ரேணாநேந ஸர்வதா³ ॥ 3॥
ஐஶ்வர்யமீஶ்வரத்வம் ஹி தஸ்ய நாஸ்தி ப்ரு’த²க்ஸ்தி²தி: ।

புருஷே தா⁴வமாநேऽபி சா²யா தமநுதா⁴வதி ॥ 4॥
அநந்தஶக்திரைஶ்வர்யம் நிஷ்யந்தா³ஶ்சாணிமாத³ய: ।
ஸ்வஸ்யேஶ்வரத்வே ஸம்ஸித்³தே⁴ ஸித்⁴யந்தி ஸ்வயமேவ ஹி ॥ 5॥
யதீ³யைஶ்வர்யவிப்ருட்³பி⁴ர்ப்³ரஹ்மவிஷ்ணுஶிவாத³ய: ।
ஐஶ்வர்யவந்தோ ஶாஸந்தே ஸ ஏவாத்மா ஸதா³ஶிவ: ॥ 6॥
புஷ்பமாநயதா க³ந்தோ⁴ விநேச்சா²மநுபூ⁴யதே ।
பூர்ணாஹம்பா⁴வயுக்தேந பரிச்சி²ந்நா விபூ⁴தய: ॥ 7॥
அணிமா மஹிமா சைவ க³ரிமா லகி⁴மா ததா² ।
ப்ராப்தி: ப்ராகாம்யமீஶித்வம் வஶித்வம் சாஷ்டஸித்³த⁴ய: ॥ 8॥
அத்யந்தமணுஷு ப்ராணிஷ்வாத்மத்வேந ப்ரவேஶநம் ।
அணிமாஸம்ஜ்ஞமைஶ்வர்யம் வ்யாப்தஸ்ய பரமாத்மந: ॥ 9॥
ப்³ரஹ்மாண்டா³தி³ஶிவாந்தாயா:ஷட்த்ரிம்ஶத்தத்த்வஸம்ஹதே: ।
ப³ஹிஶ்ச வ்யாப்யவ்ரு’த்தித்வமைஶ்வர்யம் மஹிமாஹ்வயம் ॥ 10॥
மஹாமேருஸமாங்க³ஸ்ய ஸமுத்³த⁴ரணகர்மணி ।
லாக⁴வே தூலதுல்யத்வம் லகி⁴மாநம் விது³ர்பு³தா: ⁴ ॥ 11॥
பரமாணுஸமாங்க³ஸ்ய ஸமுத்³த⁴ரணகர்மணி ।
கு³ரவே மேருதுல்யத்வம் க³ரிமாணம் விது³ர்பு³தா: ⁴ ॥ 12॥
பாதாலவாஸிந: பும்ஸோ ப்³ரஹ்மலோகாவலோகநம் ।
ப்ராப்திர்நாம மஹைஶ்வர்யம் ஸுது³ஷ்ப்ராபமயோகி³நாம் ॥ 13॥
ஆகாஶக³மநாதீ³நாமந்யாஸம் ஸித்³தி⁴ஸம்பதா³ம் ।
ஸ்வேச்சா²மாத்ரேண ஸம்ஸித்³தி: ⁴ ப்ராகாம்யமபி⁴தீ⁴யதே ॥ 14॥
ஸ்வஶரீரப்ரகாஶேந ஸர்வார்தா²நாம் ப்ரகாஶநம் ।
ப்ராகாஶ்யமித³மைஶ்வர்யமிதி கேசித்ப்ரசக்ஷதே ॥ 15॥
ஸ்வேச்சா²மாத்ரேண லோகாநாம் ஸ்ரு’ஷ்டிஸ்தி²த்யந்தகர்த்ரு’தா ।
ஸூர்யாதி³நாம் நியோக்த்ரு’த்வமீஶித்வமபி⁴தீ⁴யதே ॥ 16॥
ஸலோகபாலா:ஸர்வேऽபி லோகா:ஸ்வவஶவர்திந: ।
ததை³ஶ்வர்யம் வஶித்வாக்²யம் ஸுலப⁴ம் ஶிவயோகி³நாம் ॥ 17॥

யஸ்த்வேவம் ப்³ராஹ்மணோ வேத்தி தஸ்ய தே³வா வஶே ஸ்தி²தா: ।
கிம் புந:க்ஷ்மாபதிவ்யாக்⁴ரவ்யாளஸ்த்ரீபுருஷாத³ய: ॥ 18॥
ஸர்வாத்மபா⁴வஸாம்ராஜ்யநிரந்தரிதசேதஸாம் ।
பரிபக்வஸமாதீ⁴நாம் கிம் கிம் நாம ந ஸித்⁴யதி ॥ 19॥
ஸ்தோத்ரமேதத்படே²த்³தீ⁴மாந்ஸர்வாத்மத்வம் ச பா⁴வயேத் ।
அர்வாசீநே ஸ்ப்ரு’ஹாம் முக்த்வா ப²லே ஸ்வர்கா³தி³ஸம்ப⁴வே ॥ 20॥
ஸ்வர்கா³தி³ராஜ்யம் ஸாம்ராஜ்யம் மநுதே ந ஹி பண்டி³த: ।
ததே³வ தஸ்ய ஸாம்ராஜ்யம் யத்து ஸ்வாராஜ்யமாத்மநி ॥ 21॥
ஸர்வாத்மபா⁴வநாவந்தம் ஸேவந்தே ஸர்வஸித்³த⁴ய: ।
தஸ்மாதா³த்மநி ஸாம்ராஜ்யம் குர்யாந்நியதமாநஸ: ॥ 22॥
யஸ்ய தே³வே பரா ப⁴க்திர்யதா² தே³வே ததா²கு³ரௌ ।
தஸ்யைதே கதி²தா ஹ்யர்தா:² ப்ரகாஶந்தே மஹாத்மந: ॥ 23॥
ப்ரகாஶாத்மிகயா ஶக்த்யா ப்ரகாஶாநாம் ப்ரபா⁴கர: ।
ப்ரகாஶயதி யோ விஶ்வம் ப்ரகாஶோऽயம் ப்ரகாஶதாம் ॥ 24॥
இதி ஶ்ரீத³க்ஷிணாமூர்திஸ்தோத்ரார்த²ப்ரதிபாத³கே ।
ப்ரப³ந்தே⁴ மாநஸோல்லாஸே த³ஶம்மோல்லாஸஸங்க்³ரஹ: ॥ 25॥
இதி ஶ்ரீமச்ச²ங்கரப⁴க³வத்பாதா³சார்யக்ரு’த
த³க்ஷிணாமூர்திஸ்தோத்ரபா⁴வார்த²வார்திகம்
ஸுரேஶ்வராசார்யக்ரு’தம் ஸமாப்தம் ॥ 11॥
ௐ தத் ஸத் ॥

